Mangane Firindena

Yuda nun Isirayila Mangane Fe
Taruxuna

Mangane Firinden kitabu yireniito kui, na Yuda
nun Isirayila manga donxene nan ma fe falama. A
yire singena (keli Mangane Firinden sora singen
ma han sora 7), na Isirayila kala feen nan falama
en xa. Mangane nan yi doxi a Xun na naxanye mi
yi tinxin Ala yee ra yi. Ala yi tin Asiriya mangan
Salamanasari xa Samari taan tongo yengeni, Isir-
ayila manga taana. Naligaxi nen pee keme solofere
nee MoXonen nun firin benun Marigi Yesu xa bari
waxatin naxanyi. Asiriya mangan monyiyamaan
foxo kedenna suxu, a siga e ra konyiyani. Nabi
Elise a fe taruxun yebaxi en xa sorani itoe yire
wuyaxi kui, Eli a xarandiin naxan ti a noxoni (Keli
Mangane Firinden sora 2 ma han 13).

Avyire firindena Isirayila yamanan yiifari foxon
mangayaan nan ma fe yebama naxan xili Yuda,
feen naxanye liga nee keme nee tonge saxanna
bun ma Yuda lu xanbini a yste ma yamanan
komen foxon suxu xanbini yengeni. (Keli Mangane
Firinden sora 18 ma han sora 25) Donxen na,
Babilon mangan Nebukadanesari yi fa Yerusalen
tongo yengeni nee keme suulun nee tonge solo-
maseXe nee solofere benun Marigi Yesu xa bari, a
yi Ala Batu Banxin kala, a yi Yuda yamanan muxu
fisamantenne xali Babilon taani. Ala nan Isirayila
kaane yulubine saran e ra na feen kui.

Eliyi Axasiyaa tantanna fala

1 Axabi faxa xanbini, Moyaba kaane yi murute
Isirayila kaane xili ma. 2 Axasiya yi bira keli
a kore banxin foye soden na Samari taani, a
maxolo. Nayi, a Xerane rasiga Baali-Sebubi suxu-
ren maxodindeni, Ekiron taan muxune ala, alogo
a xa a kolon xa a yiyalanne a maxoloni. 3 Koni,
Alatalaa malekan yi a fala Eli Tisibi kaan xa, a
naxa, “Slga 1 sa Samari mangana Xerane ralan
kira yi, i a fala e xa, i naxa, ‘Ala mi Isirayila
yi ba? Nanfera i sigama Baali-Sebubi suxuren
maxodindeni, Ekiron kaane ala?” 4 Nayi, Alatala
ito nan falaxi, a naxa, ‘I naxan nabaxi, na feen ma,
i mi fa godoma i ya saden ma, i saxi denaxan vi, i
faxan menna nin.’ ” Eli yi sa na fala e xa.

> Xerane yi xete Axasiya fema, a yi e maxodin,
a naxa, “Nanfera ¢ xetexi?” 6 E yi a yabi, e
naxa, “Xemena nde nan texi nxu ralandeni, a yi
a fala nxu xa, a naxa, ‘€ siga, ¢ Xxete mangan fema
naxan ¢ rafaxi, ¢ sa a fala a xa, a Alatala ito
nan falaxi, a naxa: Ala mi Isirayila yi ba? Nan-
fera nayi i Xxerane rasigama Baali-Sebubi suxuren
maxodindeni, Ekiron kaane ala? Nanara, i mi fa
kelima i ya saden ma, i saxi denaxan yi, i faxan
menna nin.” ” 7 Axasiya yi e maxodin, a naxa,
“Xemen yi kiin mundun yi naxan te £ ralandeni a
falani itoe ti ¢ xa?” 8 E yi a yabi, e naxa, “Muxun
nan yi a ra naxan yi maxidixi sube kidi xabe
kanna ra e nun kidi tagixidina a tagi.” Axasiya yi
a fala, a naxa, “Eli, Tisibi kaan nan na ra!”

Axastya yiwa Eli suxu feni



Mangane Firinden Sora 1:9 iii Mangane Firinden Sora 1:17

9 Axasiya yi sofa tonge suulun nasiga e nun
e kuntigina. Kuntigin na yi te Eli fema geyaan
xuntagi, a yi doxi denaxan yi, a yi a fala a xa, a
naxa, “Sayibana, mangana yamarin ni i ra, a i
xa godo.” 10 Eli yi na kuntigin yabi, a naxa, “Xa
sayiban nan n na, teen xa godo keli kore, a yi e nun
i ya sofa tonge suulunne gan.” Teen yi godo Kkeli
kore, a yi e nun a sofa tonge suulunne gan.

11 Axasiya mon yi sofa tonge suulun gbeteye
rasiga e nun e kuntigina. Kuntigin na yi a fala Eli
Xa, a naxa, “Sayibana, mangana yamarin ni i ra,
a i xa godo mafuren.” 12 Eli yi a yabi, a naxa, “Xa
sayiban nan n na, teen xa godo keli kore, a yi e nun
i ya sofa tonge suulunne gan.” Alaa teen yi godo
keli kore, a yi e nun a sofa tonge suulunne gan.

13 Axasiya mon yi sofa tonge suulun e nun e
kuntigin nasiga a saxandeni. Na kuntigin saxan-
den vyi te, a to so, a xinbi sin Eli yetagi, a mafan,
a naxa, “Sayibana, nxu nun n ma sofa tonge su-
ulunna niin natanga. 14 N na a kolon, tesn bata
godo kore, a yi kuntigi firin folone gan e nun e sofa
tonge suulunne. Koni iki, n bata i mafan, n niin
nakantan.” 15 Alatalaa malekan yi a fala Eli xa,
a naxa, “Siga a foxo ra, 1 nama gaxu a yee ra.” Eli
yi keli, a godo a foxo ra mangan fema. 16A yia
fala mangan xa, a naxa, “Alatala ito nan falaxi,
a naxa, bayo i bata xerane rasiga Baali-Sebubi
suxuren maxodindeni, Ekiron kaane ala, alo Ala
mi fa Isirayila yi naxan maxodinpe falan na, i mi
fa godoma i ya saden ma, i saxi deende, amasoto
i faxama nen.” 17 Axasiya yi faxa, fata Alatalaa
falan na a naxan ti Eli xa. Yorami yi ti a noXoni

Yosafati a dii xemen Yehorami a mangayaan nee
firindeni Yuda yi. Dii Xeme yo mi yi Axasiya yii.
18 Axasiya kewali donxene, a naxanye birin liga, ne
sebexi Isirayila mangane taruxu kedine kui.

2

Eliyite kore

1Loxonande Alatala yi fa Eli rate kore wuluwulu
gbeeni. Nawaxatini Eli nun Elise yi kelima Giligali
yi. 2Eliyi a fala Elise xa, a naxa, “Lu be, n bata i
mafan, amasoto Alatala bata n Xxe han Beteli taani.”
Elise yi a yabi, a naxa, “N bata n kolo habadan
Alatalayienunitan, nmixetemaifoxora.” E birin
yi siga Beteli yi.

3Beteli taan nabi ganla yifa Elise fema, e yia fala
a xa, e naxa, “I a kolon a Alatala i kanna ratema
nen kore to?” Elise yi yabin ti, a naxa, “N na a
kolon, e dundu.” 4Eli yi a fala Elise Xa, a naxa, “Lu
be, n bata 1 mafan, amasoto Alatala bata n xe han
Yeriko taani.” Elise yi a yabi, a naxa, “N bata n kolo
habadan Alatala yi e nun i tan, n mi Xetema i foxo
ra.” E birin yi siga Yeriko yi.

5> Yeriko taan nabi ganla yi e maso Elise ra, e yi
a fala a xa, e naxa, “I a kolon a Alatala i kanna
ratema nen kore to?” Elise yi yabin ti, a naxa, “N
na a kolon, e dundu.” 6 Eliyi a fala Elise xa, a naxa,
“Lu be, n bata i mafan, amasoto Alatala bata n xe
han Yuruden baani.” Elise yi a yabi, a naxa, “N
bata n kolo habadan Alatala yi e nun i tan, n mi
xetema 1 foxo ra.” E firinna birin yi siga kiraan
xon. 7 Nabiin muxu tonge suulun nabi ganla ye,
ne yi bira Eli nun Elise foxo ra, e sa ti, e yi e yee
rafindi e firinna mabinni, e e makuya e ra ndedi.

E fan firinna yi ti Yuruden baan de. 8 Eli yi a doma
gbeen tongo a moromoro, aigen garin, a yitaxun be
binna nun be binni, e firinna birin yi dangu yire
yixareni.

9E to dangu, Eli yi a fala Elise xa, a naxa, “I waxi
a Xon, n xa nanse liga i xa, benun n xa ba i fema?”
Elise yi a yabi, a naxa, “N bata i mafan, n waxiiya
nabiyaan xaxinla doxode firin nan soto fe yi.” 10 Eli
yi a fala a xa, a naxa, “I fe xodexen nan maxodinxi
n na na ra. Koni n bama i fema waxatin naxan vyi,
xainto,naligamaixa nen, konixaimin to, nami
ligamaixa.”

11 E yi sigatini, e fala tiini, nanunna, wontoro
tee kanna nun soo tee kanne yi so e tagi, Eli yi
te kore wuluwulu gheeni. 12 Elise yi a matoma
a gbelegbelema, a naxa, “N fafe, n fafe! I dangu
Isirayilaa yenge so wontorone birin na e nun a
soone!” A mi fa a to sonon. Nayi, a yi a dugine
suxu, a yi e yibo dungi firinna ra, 13 Elise yi doma
gbeen tongo Eli naxan nabira. A Xete, a ti Yuruden
baan de, 14 Eli doma gheen naxan nabira, Elise yi
na tongo, a baa igen garin, Elise yi maxodinna ti,
a naxa, “Alatala, Eli a Ala minen yi iki?” A mon yi
baaigen garin, na xanbira, baan yi taxun, Elise yi
dangu.

15 Yeriko taan nabine ganla to a to wulani, e yi
a fala, e naxa, “Eli a xaxinla Elise yi.” E yi siga a
ralandeni, e xinbi sin a bun ma. 16 E yi a fala a xa,
e naxa, “Xeme senbemaan muxu tonge suuluniya
walikene ye, i waxi e xa sa i kanna fen? Yanyina
nde Alatalaa Nii Saripanxin bata a xali a sa a woli
geyana nde fari hanma lanbanna nde kui.” Elise

yi e yabi, a naxa, “€ nama e rasiga.” 17 Koni, e yia
karahan han! Ayi a fala e xa, a naxa, “€ e rasiga.”
E yi muxu tonge suulun nasiga naxanye Eli fen xi
saxan, koni e mi a to mume! 18 E to xete Elise fema
Yeriko taani, a yi a fala e xa, a naxa, “N mi yi a fale
€ Xa, ‘€ nama siga?’ ”

Elise Yeriko yi

19 Taan muxune yi a fala Elise xa, e naxa, “Nxu
kanna, taan doxo kiin fan alo i a toxi kii naxan
yi, koni igen kobi han a mi tinne sansine yi soli.”
20 Elise yi a fala e xa, a naxa, “€ fa foxon na goron
nenen kui, e asonyii.” Efaara. 21 Elise yi siga tigin
xunna ra, a foxon woli igeni, a yi a fala, a naxa,
“Alatala ito nan falaxi, a naxa, ‘N bata igeni ito
rasarinan, a mi fa muxune faxe, sansine fan nun
fa solima nen.” ” 22Igen yirasarinan, keli na loxoni
fata Elise a falan na.

23 A kelimatoon menni siga Beteli yi, a yi tema

kiraan xon, taa yi diidine yi fa, e yi a magele, e yi
a fala a ma, e naxa, “Teli kanna siga! Teli kanna
sigal” 24 A yi xXete, a e mato, a yi e danga Alatala
xinli, sube xane magaxuxi firin yi mini fotonni, e
diidine tonge naanin e nun firin yibo. 25 Elise yi
keli menni, a siga Karemele geyaan fari. Na xanbi
ra, a Xete Samari taani.

3

Yorami, Isirayila Mangana
1Yuda manga Yosafati a mangayaan nee fu nun
solomasexedeni, Axabi a dii xemen Yorami yi findi
Isirayila mangan na Samari taani, a nee fu nun
firin mangayaan liga Isirayila xun na. 2 Naxan

naxu Alatala yee ra yi, a na liga nen, koni a mi
dangu a fafe nun a nga fe paxine ra. A fafe kide
geme Baali sawuran naxanye ti, a ne kala, 3 koni
Nebati a dii xemen Yerobowan yulubin naxanye
liga, naxan Isirayila kaane ti yulubin ligan ma, a
fan yi kankan ne ligan ma, a lu ne yi, a mi Xcte e
foxo ra mume!

Yoramiyi Moyaba ysnge

4 Moyaba mangan Mesa, yeXee kurune nan yi a
yii. Nee yo nee, a yi lan a xa naxan so Isirayila
mangan yii mudun na, na nan lanxi yeXee diin
wuli keme ma e nun yexee xungbe wuli keme e
nun e xabena. 5 Axabi to faxa, Moyaba mangan yi
murute Isirayila mangan xili ma. 6 Nayi, Yorami yi
mini Samari taani, a Isirayila sofane birin malan.
7 A xerane rasiga a faladeni Yuda mangan Yosafati
Xa, a naxa, “Moyaba mangan bata murute n xili
ma. I waxi fa feni n foxo ra Moyaba yengedeni
ba?” Yosafati yi a yabi, a naxa, “N sigama nen i
foxora,itan nun ntan keden na a ra, n ma sofane
iya sofane nan e ra, n ma soone i ya soone nan e
ra.” 8 Yosafati mon yi a maxodin, a naxa, “En teen
kiraan mundun xon?” Yorami yi a yabi, a naxa,
“Edon tonbonna kiraan xon.”

9Isirayila mangan nun Yuda mangan nun Edon
mangan i siga, e xi solofere sigan tixina, igen yi
nan ganla yii e nun xuruseen naxanye yi biraxi e
foxo ra. 10 Nayi, Isirayila mangan yi a fala, a naxa,
“Ee! Alatala en tan manga saxanne Xxilixi nen,
alogo a xa en sa Moyaba yamanan sagoni!” 11 Koni
Yosafati yi a fala a xa, a naxa, “Alatalaa nabi yo mi
na en noe Alatala maxodinne naxan yi?” Isirayila

mangana walikeen yi a fala e xa, a naxa, “Elise be,
Safati a dii Xemena, naxan yi igen sama Eli yiine
ra.” 12 Yosafati yi a fala, a naxa, “Alatalaa falana
Elise yi.” Nayi, Isirayila mangan nun Yosafati nun
Edon mangan yi godo a fema.

13 Elise yi a fala Isirayila mangan xa, a naxa,
“Nanse i tan nun n tan tagi? Siga i fafe nun i
ngaa nabine fema.” Isirayila mangan yi a fala a
Xa, a naxa, “€n-en, amasoto Alatala nan nxu tan
manga saxanne xilixi alogo a xa nxu so Moyaba
yii.” 14 Elise yi a fala a xa, a naxa, “N bata n
kolo habadan Alatala yi, Senben Birin Kanna, n
walima naxan xa, xa n mi Yosafati binyaxi, Yuda
mangana, i bote mi yi taranma n xa. N mi yi i
matoma. 15 Iki, ¢ fa maxase maxana nde ra n

Xon.” Maxase maxan na maxaseen maxa waxatin
naxan yi, Alatala senben yi godo Elise ma. 16 A yi

a fala, a naxa, “Alatala ito nan falaxi, a naxa, ‘€
yili wuyaxi ge lanbanni.” 17 Amasoto Alatala ito
nan falaxi, a naxa, ‘€ mi foyen toma, ¢ mi tulen
toma mume, koni lanbanni ito rafema nen igen
na, £ yi e Min, ¢ tan nun & Xuruse xungbene nun

¢ Xuruse xunxurine.” 18 Koni fe di xuri nan na ra
Alatala yii. A Moyaba yamanan soma nen ¢ yii.

19 € taa fangamane birin kalama nen e nun taa
rakantanxine, e wudi fanine birin segema nen, ¢ yi
tigine birin dutun, ¢ xeene rafe gemene ra.” 20 Na
xoton bode, saraxa ba waxatini, igen yi fa keli Edon
yi, yamanan yi rafe igen na.

21 Moyaba kaane to a me a mangane fama e
yengedeni, naxanye birin bata yi a li yenge so seen
tongoden ma, e ne birin xili, e ti yamanan danna
ra. 22 E to keli Xotonni, sogen tixi igen na boxon

fari ma, Moyaba kaane yi igen to wulani, a gbeeli
alo wunla. 23 E yi a fala, e naxa, “Wunla na a ra!
Mangane bata e bode yenge, e nun e sofane, e yi
e bode faxa. Iki, Moyaba kaane, ¢ keli, en sa e yii
seene tongo!” 24 F yi fa Isirayila ganla daaxadeni.
Koni, Isirayila ganla yi keli, a Moyaba kaane yenge,
eyiegiganlayeera. Isirayila ganla yibira e foxora
han e sa so e yamanani, e yi Moyaba kaane no. 25E
taane kala, e birin yi geme keden kedenna woli Xee
fanine yi, e Xeene rafe gemene ra, e yi tigine birin
dutun, e yi wudi fanine birin sege. A rananna, Kiri-
Hareseti taan yinna nan tun yi fa a kiini, koni sofa
lantan kanne fan yi fa na rabilin, e na fan yenge.
26 Moyaba mangan to a to a a mi yengen noe, a yi
silanfan kanna muxu keme solofere tongo alogo
a xa kirani ba han Edon mangan fema, koni e mi
no.” 27 Nayi, a yi a dii singen tongo naxan yilanma
a Xa ti a npoxoni, a yi a ba saraxan na taan yinna
fari. Na xanbira, Moyaba kaane yi Isirayila kaane
naxankata han Isirayila kaane yi keli na yi, e Xete
e konni.
4

Elise yi kana gilen mali

1 Loxona nde kana gilena nde yi fa Elise li, nabi
ganla nabina nde nan yi a Xemen na. A yi Elise
mafan, a naxa, “I ya walikena, n ma Xemen bata
faxa, i a kolon a i ya walikeen yi gaxuxi Alatala
yee ra, koni doli kanna bata fa n ma dii xeme firin
tongodeni, a xa e findi a konyine ra.” 2 Elise yi a
maxodin, a naxa, “N noe nanse lige i xa? A falan

3:26: Silanfanna: Sofane yengeso degemana.

xXa nanse iyii banxini?” Naxanla yi a yabi, a naxa,
“Sese mi i ya walikeen yii banxini fo ture kundi
keden.” 3 Elise yi a fala a xa, a naxa, “Siga, i sa
goron yigenle maxodin i doxXo bodene ra, i nama
ndedi maxodin de! 41 na so i konni, i deen balan
e nun i ya diine xun ma, i turen sa goronne birin
kui, naxanye na rafe i ne doxo e dan na.” > Nayi,
naxanla yi keli a fema. A deen balan e nun a diine
Xun ma, e yi fa goronne ra, a yi e rafe. 6 Goronne
birin to rafe, a yi a fala a dii Xxemen xa, a naxa, “Fa
goron gheteye ra.” Koni a diin yi a yabi, a naxa,
“Goronmifana.” Turen yi ba mine. 7 Naxanla yi sa
a fala sayiban xa. Elise yi a fala a xa, a naxa, “Siga,
turen mati, i yiiya donla fi, naxan na luivyii, nai
tan nun i ya diine rakisima nen.”

Sunemi kaana diin yi keli sayani

8 Loxona nde Elise yi danguma Sunemi taani,
naxalan nafulu kanna nde yi menni, na yi a kara-
han a xa a dege. A nema yi dangue na waxati yo vyi,
a soma nen a konni a dege. 9 A yi a fala a xemen
Xa, a naxa, “N laxi a ra Xemen naxan danguma
en konni waxati yo waxati, Alaa muxu saripanxin

na a ra. 19En lan en xa konkodina nde ti a xa
en ma sangansoon Koe ra, en saden nun tabanla

nun gheden nun lenpun doxo a Xa na. A noe yigiye
menni nen a na dangu en konni.”

1 Toxona nde Elise to fa Sunemi yi, a te konkoni
koren na, a sa a sa na yi. 12A yi a fala a walikeen
Gexasixa, anaxa, “Sunamikaan xili.” Gexasiyina
naxanla xili, a fa a fema. 13 Elise yi a fala Gexasi xa,
anaxa, “A falapaxanla xa, inaxa, ‘I bata fe wuyaxi
raba nxu xa. NXu noe nanse lige i xa? Nxu xa falan

ti mangan xa i ya fe yi hanma sofa kuntigina?’ ”
Naxanla yi a yabi, a naxa, “N doxi n ma yamanan
nan tagi, sese mi dasaxi n ma.” 14 Elise yi Gexasi
maxodin, a naxa, “Nanse xa liga a xa?” Gexasi yi
a yabi, a naxa, “Dii mi a yii, a Xemen bata fori.”
15 Elise yi a fala, a naxa, “Naxanla xili.” Gexasi yi
a xili, a yi fa, a so deen na. 16 Elise yi a fala a xa, a
naxa, “Nee famatoni waxatini ito yi, i diin barima
nen, i a tongo i yii.” Naxanla yi a yabi, a naxa,
“En-en, n kanna, sayibana, i nama wulen fala i ya

walikeen xa.” ) ] _
17 Naxanla na yi fudikan, nee famatoni na waxati

kedenni, a dii Xxemen bari, alo Elise a fala a xa kii
naxan yi.

18 Diin yi gho. Loxona nde, a yi siga a baba fema
se xabane yireni, 19diin yi a fala a baba xa, a naxa,
“N xunna! N xunna!” A baba yi a fala a walikeen
Xa, a naxa, “A xali a nga fema.” 20 Walikeen yi
a tongo, a a xali a nga fema. Diin yi lu a nga
xinbine fari han yanyi tagini. Na xanbi ra, a faxa.
21 Naxanla yi te, a sa diin sa sayibana saden ma,
a deen balan a xun ma, a mini. 22 A yi a Xemen
xili, a naxa, “N bata i mafan i ya walike keden nun
sofanla keden nafa n ma, n waxi siga feni sayiban
fema mafuren. N fama.” 23 A yi a maxodin, a naxa,
“Nanfera i waxi siga feni a fema to? Kike Nenen
hanma Matabu Loxon miara.” Ayiayabi, anaxa,
“Hali i mi kontofili.” 24 A yi sofanli ton, a fala a
walikeen xa, a naxa, “Ti sofanla yee ra. En siga, i
nama ti, Xxa n miiyamari.”

25 Nayi, e siga sayiban fema Karemele geyaan
fari. Sayiban to a to fe wulani, a yi a fala a walikeen
Gexasi Xa, a naxa, “Sunami kaan fama. 261kiigii

sa aralan, iyi a fala a xa, i naxa, ‘Tana miima? I
ya Xemen nun i ya diina, tana mi e ma?’ ” Naxanla
yi a yabi, a naxa, “Tana yo mu.” 27 Koni, a sayiban
femanli waxatin naxan yi geyaan fari, ayia sanne
suxu. Gexasiyi wa a radin feni ayi. Koni, sayiban
yi a fala a xa, a naxa, “A lu na, amasoto a bonen
sunuxi, koni Alatala bata na feen luxun n ma, a
mi a yitaxi n na.” 28 Nayi, paxanla yi a fala a xa, a
naxa, “N kanna, n yi i maxodin diina nde ma nun?
N miyiafalaixa, Inamanyanfa? ”

29 Elise yi a fala Gexasi xa, a naxa, “I tagi xidi,
1 n ma dunganna suxu i yii, i siga. Xa i naralan
muxuna nde ra, i nama a Xonton, Xxa muxuna nde
1 Xonton, i nama a ratin. I xa n ma dunganna sa
diin yetagi.” 30 Naxanla yi a fala, a naxa, “N bata n
kolo habadan Alatala yi, n mi sigama xa i tan mi
ara.” Nayi, Elise yi siga a foxo ra. 3! Gexasi bata
yi siga e yee ra, a bata yi dunganna sa diin yetagi,
koni diin mi xXui ramini, a mi a ramaxa. A Xete
Elise ralandeni, a na feen fala a xa, a naxa, “Diin
mi xulunxi.”

32Elise so banxini waxatin naxan yi, diin bata yi
faxa, a saxi a saden ma. 33 Elise yi so, a deen balan
e firinna ma, a yi Alatala maxandi. 34Ate,ayiasa
diin fari, a deen lan a deen ma, a yeene lan a yeene
ma, ayiine lan a yiine ma, a a yibandun a fari, diin
fatin yi wolon. 35 Elise mon yi so banxini, a so a
masigani. Na xanbi ra, a te, a mon yi a yibandun
a fari. Diin yi tison doxo solofere, a yeene yi rabi.
36 Elise yi Gexasi xili, a naxa, “Sunami kaan xili.”
37 Naxanla yi fa, a bira a bun ma, a xinbi sin boxoni.
A diin tongo, a mini.

Sabidontarena

38 Elise yi xete Giligali taani, fitina kamen yi
yamanani. Nabi ganla yi doxi a rabilinni. Eliseyia
fala a walikeen xa, a naxa, “Tunden doxo teen ma, i
donseen nafala nabi ganla xa.” 39 E tan nde keden
yisiga burunna ra sabi de badeni, a yi sansina nde
to burunna ra, a yi burunna panla bolon, a dugin
nafe. Atoso, ayieyixabadungidungin na tunden
kui, koni muxe mi a kolon naxanyiara. 49A tona
donseen so muxune Vii, e a don, e lu ghelegbele,
e naxa, “Sayibana, dabarin donseni!” 4! Elise yi
yamarin fi, a naxa, “Fa murutu fupina nde ra n
Xa.” Atofaara, Elise yi a sa donseni. Ayiafalaa
walikeen xXa, a naxa, “A so muxune yii, e xa a don.”
Sese naxi mi fa luxi tunden kui.

Burun nawuyana ayi

42 Na waxati kedenni, xemena nde yi fa funde
buru moXone ra e nun murutu Kese nenen benbeli
keden sayiban xa, sa keli Baali-Salisa yi. Burun
yi rafalaxi funde nenen nan na. Elise yi a fala a
walikeen xa, a naxa, “Donseene yitaxun yamaan
na.” 43 A walikeen yi a yabi, a naxa, “N noe a soe
muxu keme yii di?” Koni, Elise yi a fala a xa, a
naxa, “A so muxuni itoe yii, e Xxa a don, amasoto
Alatala ito nan falaxi, a naxa, ‘E e degema nen, a
donxen yilu.” ” 44 Nayi, a yi burune sa muxu keme
yetagi, e e dege, a donxen yi lu, alo Alatala a fala kii
naxan yi.

)

Elise yi Naman naksndcya

! Arami mangana gali kuntigin Naman yi rafan
a kanna ma, binye gbeen yi saxi a yi, amasoto

Alatala noon fi Arami kaane ma a tan nan Xon.
Koni xeme wekilexi gheeni ito, dogonfontoon nan

yi a ra. 2 Na waxatini, Arami sofane bata yi fa dii
temena nde ra konyiyani yengena nde xon sa keli
Isirayila yamanani. Na nan yi Naman ma naxanla
walikeen na.

3 Na dii temen yi a fala a kanna paxanla xa, a
naxa, “Nabiin naxan Samaritaani, xan kanna siga
na fema, a a yiyalanma nen a dogonfonna ma.”
4 Isirayila dii temen naxan fala, Naman yi sa na
fala a kanna xa, mangana. > Arami mangan yi a
fala a xa, a naxa, “Siga Samari taani, n bataxin
nasigama nen Isirayila mangan ma.” A yi siga,
wure gbeti fixen kilo keme saxan noxondonna a yii,
e nun Xemaan Kkilo tongo sennin e nun dugi fanin
fu. 6 A yi bataxin xali Isirayila mangan Xon, a yi
sebexi naxan kui, a naxa, “Iki, n bata n ma gali
kuntigin Naman nasiga i ma naxan bataxini ito
xalixi alogoixa a dogonfonna dandan.” 7Isirayila
mangan to na bataxin xaran, a a dugine yibo a ma,
ayiafala, anaxa, “Ala nan n na ba? N xa no faxan
tiye, hanma n maratangan ti? Nanfera a Xemeni
itorafaxin ma alogo n xa arakendeya dogonfonna
ma? € a mato, a waxi yengen nan fen fe yi n na.”

8 Elise to a me a Isirayila mangan bata a dugine
yibo a ma, a xeraan nasiga a faladeni mangan xa, a
naxa, “Nanferaiyadugine yiboxiima? Aluaxafa
n fema, a kolonne nayi a nabina nde Isirayila yi.”

9 Naman yi fa e nun a soone nun a wontorone,
a ti Elise a banxin dee ra. 10 Elise yi Xeraan
nasiga a faladeni a xa, a naxa, “Siga, i sa i maxa

Yuruden baani sanpa ma solofere, i yiyalanma
nen, i saripan.” 11 Naman yi xolo, a siga a fale, a
naxa, “N noXo a ma, nabiin minima nen a konna
kui, a ti n yetagi, a Alatala maxandi a xinla ra,
a Ala, a yiin ti n yire Xolene Xun ma, a n ma
dogonfonna dandan. 12Abanabaan nun Parapara
baan naxanye Damasi taani, ne mi fisa Isirayila
xudene birin xa ba? N mi yi noe n maxe ne yi n
sarinan ba?” Naman yi Xete, a XoloXin yi siga.

13 Koni, a walikene yi fa a fala a xa, e naxa, “N
fafe, xa nabiin yi fe Xodexen nan maxodinxi i ma
nun, i mi yi na lige ba? Nanfera nayi, a naxan
maxodinxi i ma, 1 mi na rabama? I boxon igeni
gbansan, i saripanma nen.” 14 Nayi, a yi godo,
a yi a boxon Yuruden baani sanna ma solofere,
lan sayibana falan ma, a fatin yi liga alo dii noren
fatina, a sarinan.

15 Naman yi xete sayiban fema, e nun naxanye
birin yia foxora. E to fa, a yete yita sayiban na, a yi
a fala a xa, a naxa, “N bata a kolon iki fa fala, ala
yo mi na boxo xonna fari fo Isirayilaa Ala. N bata
i mafan, tin i kiseen nasuxu n naxan soma i yii.”
16 Elise yi a yabi, a naxa, “N bata n kolo habadan
Alatala yi n naxan batuma, n mi tinne.” Naman
yi a karahan. Koni a yi tondi. 17 Nayi, Naman
yi a fala a xa, a naxa, “Bayo i tondixi, tin, sofali
firin noe boxo funin naxan xale, na xa so n tan, i
ya walikeen yii, amasoto n tan, i ya walikeen mi
fa wama saraxa gan daxin nun saraxan ba feni
ala gbete yo xa, fo Alatala keden peen xa. 18 N na
Alatala maxande naxan na, a Xxa yafe n ma feni ito
yi: N kanna na so a ala Rimon batu banxini a xinbi

sindeni, nxu birin nan nxu xinbi sinma han boxoni
Rimon suxuren bun ma bayo a suxi n tan nan xon.
Alatala xa yafe n ma ito a fe ra.” 19 Elise yi a fala
a xXa, a naxa, “Siga bone xunbenli.” Naman yi keli
Elise fema.

Gexasi a tantanna . _ _
Naman to makuya ndedi, 20 Gexasi, sayibana

Elise a walikeen yi a fala a yete ma, a naxa, “Arami
kaan Naman yi waxi naxan fi fe yi n kanna ma, a
mi tinxi sese ra. N bata n kolo habadan Alatala yi,
nnan n gima nen a foxora, n yi sa sena nde rasuxu

ara.”
21 Nayi, Gexasi yi a gi Naman foxo ra. Naman

to a to, a gima a foxo ra, a godo a wontoron kui a
siga a ralandeni, a yi a fala a xa, a naxa, “Nanfe
ligaxi?” 22 A yi a yabi, a naxa, “Fefe paxi mi ligaxi.
N kanna nan n nafaxi, a n xa fa a fala i xa a nabi
ganla foninge firin baxi fadeni nen a konni iki sa
keli Efirami geya yireni. N bata i mafan, i xa gbeti
fixen kilo tonge saxan so n yii e xa, e nun sali dugi
firin.” 23 Naman yi a yabi, a naxa, “Tin i xa gbeti
fixen kilo tonge sennin tongo e xa.” Ayiakarahan,
a yi gbeti fixen tongo, a sa benbeli firin kui, a sali
dugi firin so a yii, e nun a walike firinna naxanye
a xalima Gexasi xa. 24E to geyaan fanna li, Gexasi
yietongowalikene yii, a eraso banxini, a walikene
raxete, ne yi siga.

25 A mon yi siga a kanna fema. Elise yi a fala
a xa, a naxa, “I kelixi minen, Gexasi?” A yi
a yabi, a naxa, “N tan, i ya walikeen mi sigaxi
dede.” 26 Koni Elise yi a fala a xa, a naxa, “I
noXo a ma a n mi na Xemen toxi n xaxinli a yi
tuganma a wontoron kui waxatin naxan yi, a fa

i ralandeni? Koni, dugi fanin nun ghetin nasuxu
waxati mi a ra iki, hanma oliwi binle nun manpa
binle® e nun xuruse Xunxurin nun a xungbene
nun konyi xemene nun konyi paxanle. 27 Nayi,
Naman ma dogonfonna Xstemanenimaenuniya
denbayana habadan.” Gexasi kelima Elise fema
waxatin naxan yi, a fatin mafixaxi dogonfonna ra
alo balabalan kesena.
6

Bunbi melenna yi bira igeni

1 Nabi ganla yi a fala Elise xa, e naxa, “A mato
nxu tan nun i tan, en na en malanma denaxan
yi menna xurun en ma. 2Xa i tin, nxu xa siga
han Yuruden baan de, birin yi xalanbena nde fen
menni, nxu yi malanden nafala menni en xa.”
Elise yi e yabi, a naxa, “€ siga.” 3 E tan nde yi a
fala a xa, anaxa, “Tinixa faiyawalikene foxora.”
A yi a yabi, a naxa, “N sigama nen.” 4 A yi siga e
foxo ra. E to Yuruden baan li, e wudine sege. 5 E
tan nde yi xalanbe segeni, a bunbi melenna yi bira
igeni. A gbhelegbele, a naxa, “N kanna, a xandixin
na ara!” ¢ Sayiban yi a maxodin, a naxa, “A biraxi
minenyi?” Ayiayitaara. Nayi, Elise yiwudiyiina
nde sege, a woli na yire kedenni, bunbi melenna yi
te igen xun ma. 7 Elise mon yi a fala, a naxa, “A
tongo.” Na Xemen yi a yiin nasiga, a tongo.

Arami sofane ysene yi danxu
8 Yengen yi Arami mangan nun Isirayila ya-
manan tagi, a yi sofa kuntigine malan, e xa e

* 5:26: Wudi binla nde na yi, men kaane naxanye sima, e yi
naxanye bogi yitonma alo manpana e gbee kiini.

bode to. Na xanbi ra, a yi a ragidi a ganla xa
daaxa denaxan yi. 9Koni sayiban yi a fala Isirayila
mangan xa, a naxa, “I yete rakantan dangu feen
na menni, amasoto Arami kaane fama menni.”
10 Isirayila mangan yi muxune rasiga menna kan-
tandeni, sayiban denaxan mataxamaseri a xa.

Na yi raba sanpa ma wuyaxi, Elise yi Isiray-
ila mangan nakolonma, na fan yi a noxo luma.
11 Arami mangan yi yifu na feene fe ra, a a wa-
likene xili, a fala e xa, a naxa, “€ mi a fale n xa,
nde walima Isirayila mangan xa en ye?” 12 A
walike keden yi a fala, a naxa, “Muxu yo, n kanna
mangana. Koni, Nabi Elise naxan Isirayila yi, i
falan naxanye tima i xi banxini, na nan ne falama
Isirayila mangan xa.” 13 Mangan yi a fala, a naxa,
“E siga, a sa denaxan yi, ¢ sa menna to, n xa a
suxu.” E yifa a fala a xa, e naxa, “A Dotan taan
nin.” 14 A yi soone nun yenge so wontorone rasiga
e nun gali gheena, e sa so koe tagini e taan nabilin.
15 Sayibana walikeen yi keli xoton, a mini, ganla
nde yi taan nabilinxi soone nun wontorone ra.
Sayibana walikeen yi a fala a xa, a naxa, “N kanna,
en nanse ligama?” 16 A yi a yabi, a naxa, “I nama
gaxu, amasoto naxanye en foxo ra, ne wuya dangu
naxanye e foxo ra.” 17 Elise yi Alatala maxandi, a
naxa, “N bata i mafan, n ma walikeen yeene rabi
alogo a xa toon ti.” Alatala yi walikeen yeene rabi,
a geyane to rafexi soone nun yenge So wontoro tee
kanne ra Elise rabilinni.

18 Arami kaane yi godo Elise fema. A yi Alatala
maxandi falani ito ra, a naxa, “Sofani itoe ysene
danxu.” Alatalayie yeene danxu, fata Elise a falan
na. 19 Elise yi a fala sofane xa, a naxa, “Be xa mi

kiraan na, taaniitomiara, ¢ bira n foxora, e Xemen
naxan fenma, n xa ¢ xali na fema.” A yi e xali
Samaritaani. 20E to so Samari taani, Elise yi a fala,
a naxa, “Alatala muxuni itoe yeene rabi, e xa toon
ti.” Alatala yi e yeene rabi, e a to, e Samari taan
tagini. 21Isirayila mangan to e to, a fala Elise xa,
a naxa, “N fafe, n xa e faxa?” 22 Elise yi a yabi, a
naxa, “I mi e faxama. I darixi na muxune faxe nen
ba, naxanye suxi yengeni? Burun nunigen so e yii,
e xa e dege, e min, na xanbira,ielu e siga e kanna
fema.” 23 Isirayila mangan yi donse gheen so e yii,
e e dege, e e min, e siga e kanna fema. Arami ganle
mi fa Isirayila boxon yenge na waxatini.

Fitina kamena Samari taani

24Na dangu xanbini, Arami manga Ben-Hadada
yi a ganla birin malan, e sa Samari taan nabilin
yengeni. 25 Na marabilinna fe ra, fitina kame
ghbeen yi so Samari yi, e yi na raxodoxo ayi han
sofali xun kedenna yi sarama gheti ghanan tonge
solomaseXxe, e nun ganba gbiin kilo tagi yi sarama
gbeti gbhanan suulun nan na.

26 Isirayila Mangan yi danguma yinna fari,
naxanla nde yi gbelegbele ara, a naxa, “Mangana,
n kanna, nxu rakisi!” 27 A yi a yabi, a naxa, “Xa
Alatala miirakisi, n tanirakise nanse ra? Murutu
donxe mi fa na, minse donxe mi na.” 28 Mangan
mon yi a maxodin, a naxa, “I waxi nanse xon?” A
yi a yabi, a naxa, “Naxanla nde nan a falaxi n xa, a
naxa, ‘I ya diin ba. En na a don to, tila en yi n fan
ma diin don.” 29 Nxu bata n ma diin pin, nxu yi a
don. Na xoton bode, n yi a fala a xa, n naxa, ‘I ya
diin ba, en na a don.” Koni a bata a diin luxun.”

30 Mangan to paxanla falane me, a a dugine yibo,
a dangumatona yinna fari, yamaan yi a to a kasa
benbenla ragodoxi a ma sununi a domaan bun.
31 Mangan yi a fala, a naxa, “Ala xa n toro a paxun
birin yi xa Safati a dii xemena Elise xunna lu a de
to.”

Elise yi kamen nananna fe fala

32 Anu Elise yi doxi a banxini, fonne yi doxi a
fema. Mangan yi muxuna nde rasiga a fema. Koni
benun xeraan xa so, Elise yi a fala fonne xa, a naxa,
“€ mato, faxa tiini ito muxun nafama n xunna
segedeni n de! € tuli mati. Xeraan na fa, € deen
balan, ¢ a radinne ayi deen na. Yanla, en mi a
kanna san xuiin mema a xanbi ra ba?” 33 Elise
mon yi fala tiini singen, Xeraan yeteen yi ti deen
na, a yl mangan fala xuiin ti, a naxa, “Toroni ito
birin kelixi Alatala nan ma, n mon fa noe n yigi tiye
nanse ghete mon na Ala yii?”

7

1 Elise yi a yabi, a naxa, “€ tuli mati! € Alatalaa
falan name! Alatala ito nan falaxi, a naxa, ‘Wax-
atini ito yi tila, murutu funin kilo fu nun firinna
sotoma gbeti ghanan keden nan na, e nun fun-
denna kilo moXonen nun naaninna, gheti ghanan
keden Samari taan so desn na.” ” 2 Sofa kuntigin
naxan nun mangan na a ra waxatin birin, na yi
sayiban yabi, a naxa, “Hali Alatala yalenne raba
kuyen ma, i bade naxanye falade, ne rakamale
ba?” Elise yi a fala a xa, a naxa, “I a toma nen i
yeene ra, konii mi na donseen donma.”

Arami kaane yi keli e daaxadeni



Mangane Firinden Sora 7:3 xXxi Mangane Firinden Sora 7:10

3Na waxatini, dogonfonto naanin yi doxi taan so
deen dexon, naxanye a fala e bode xa, e naxa, “En

luma be nanfera han en faxa? 4Xa en na a fala a
en xa so taani ito kui, en faxama nen bayo fitina

kamen na yi. Xa en lu be fan yi, na fan en faxama
nen. En siga, en sa en yete dentege Arami kaane
ganla daaxadeni, xa e en lu en nii ra, en kisi, xa
e en faxa, en faxa.” 5 Nayi, ninbanna ra e yi siga
Arami kaane ganla daaxadeni. E to ganla daax-
aden li, muxu yo mi yi na. 6 Arami kaane ganla
daaxadeni, Marigin bata yl wontorone nun soone
gali gbeen xuiin namini menni, Arami kaane bata
yi a fala e bode xa, e naxa, “Isirayila mangan bata
Xiti kaane mangan nun Misiran kaane mangan
sare fi en xili ma, alogo e xa e ganle rafa en
yengedeni.” 7 Ninbanna ra, e yi keli, e yi e gi, e
yi bubune nun e soone nun e sofanle rabenin, e
ganla daaxaden yi lu alo a yi kii naxan yi, e yi e gi
alogo e xa e niine rakantan. & Dogonfontone bata
yi so ganla daaxaden danna ra, e so bubuna nde
kui, e e dege, e e min, e ghetin nun Xemaan nun
dugine tongo, e sa e luxun. E mon yi fa so bubu
ghete kuli, e seene tongo, e sa a luxun.

Samari taan yi xoroya

9E mon yi a fala e bode xa, e naxa, “En mi a
ligaxi alo a daxa kii naxan yi. Xibaru fanin loxon
nan to, xa en dundu, en ti han xXotonna kenenna,
torona enlima nen. En siga iki en sa manga banxin
nakolon.” 10 E siga, e taan deen kantan tiine xili,
e a fala e xa, e naxa, “Nxu bata so Arami ganla
daaxadeni, muxu yo mi na, muxu Xui yo mi mema
na yi, soo xidixine nun sofali xidixine nan na, e

nun buburabeninxine alo e kanne e luxi kii naxan
yi.” 11 Dee kantanne yi muxune xili, e yi e Xe manga
banxin kui. 12 Mangan yi keli koeen na, a yi a fala
a walikene xa, a naxa, “Arami kaane naxan liga fe
yi en na, n waxi na yeba feni € xa. Bayo e a kolon
a kamena en ma, e bata keli ganla daaxadeni e sa
e luxun burunna ra, e mirixi a ma, e naxa, ‘E na
mini taani, en na e nenene suxu, en so taani!’” ”
13 Mangana sofa kuntigi keden yi a yabi, a naxa,
“Soon naxanye luxi taani en suulun tongo ne ye,
en muxune rasiga ne fari Arami kaane daaxan
matodeni. Yanyina nde e faxama nen, koni e mon
na lu be e tan nun Isirayila yamaan birin faxama
nen.” 14 E yi yenge so wontoron firin nun soone
tongo, mangan yi Xerane rasiga Arami ganla xon
fendeni, a naxa, “€ siga, ¢ a mato.” 15 E yi siga
Arami kaane foxo ra han Yuruden baani, kiraan
birin yi rafexi dugine nun seene ra Arami kaane
naxanye wole ayi e Xodoxon kui. Xerane yi Xete, e
yi a fala mangan xa.

16 Yamaan yi mini, e seene birin tongo Arami
kaane ganla daaxadeni. Na waxatini, yamaan
yi murutu funin kilo fu nun firin sotoma gbeti
gbanan keden nan na, e nun fundenna kilo
moXonen nun naanin gbeti ghanan kedenna ra
fata Alatalaa falan na. 17 Sofa kuntigin naxan nun
manganyiarawaxatin birin, mangan batayideen
kantan feen taxu na ra, koni yamaan yi na kunti-
gin yibodon deen na, a faxa, alo sayibana a fala
kii naxan yi mangan to siga a fema.™ 18 Sayiban
bata yi a fala mangan xa, a naxa, “Waxatini ito

* 7:17: Nafeen sebexi Mangane firinden 7.2 kui.

yi tila, murutu funin kilo fu nun firinna sotoma
nen gheti ghanan kedenna ra, e nun fundenna kilo
moXonen nun naanin, gheti ghanan kedenna ra
Samari deen na.” 19 Anu, kuntigin sayiban yabi
nen, a naxa, “Hali Alatala yalenne raba kuyen ma,
ibade naxanye falade, ne rakamale ba?” Elise fan
yiayabi, a naxa, “I atoma neniyeene ra, koniimi
na donseen donma.” 20 Na feen nan a li, yamaan
yi a yibodon deen na, a faxa.

8

Sunami kaana taruxun nananna

1 Elise paxanla naxan ma dii nii bira ayi, Elise
yi a fala na xa, a naxa, “Keli, i siga, i tan nun
1 ya denbayana, denaxan na i Kenen, 1 sa doxo
menni, amasoto Alatala fitina kamen nafama nen
yamanani pee solofere.” 2 Naxanli ito yi keli,
a sayiban fala xuiin suxu. A yi siga, e nun a
denbayana, a sa doxo Filisiti kaane yamanani nee
solofere. 3 Nee solofere danguxina, naxanla yi fa
keli Filisitine yamanani, a sa a banxin nun a Xeene
maxandi mangan na. 4 Mangan nun sayibana
walikeen Gexasi yi fala tiini, mangan yi a fala a xa,
a naxa, “N bata i mafan, Elise fe gheen naxanye
birin liga, ne yeban xa.” 5 A yi ne ycbhama mangan
Xa waxatin naxan yi, Elise muxun nii bira ayi kii
naxan yi, a naxanla naxan ma dii rakeli, na yi fa
mangan mafandeni a banxin nun a xeena fe ra.
Gexasi yi a fala, a naxa, “Mangana, n kanna, a
tan naxanla nan ito ra, e nun a diina, Elise naxan
nakeli.” 6 Mangan yi paxanla maxodin na feen na,
naxanla yi a yeba a xa. Na xanbi ra, mangan yi a

walike gbeena nde yamari, a naxa, “N waxi nen
sese naxanli ito gheen na, a birin xa raxete a ma, e
nun a Xxeen munanfanna birin, folo a keli loxon ma
be han to.”

Elise nun Xasayele

7 Elise yi siga Damasi taani. Arami manga Ben-
Hadada yi furaxi, e yi a fala a xa, e naxa, “Sayiban
bata fabe.” 8 Mangan yi a fala Xasayele xa, a naxa,
“Kisena nde tongo i siga sayiban fema, Alatala
maxodin a tan yi, i yi a maxodin Xa n yiyalanne n
ma fureni ito ma.” 9 Xasayele yi siga Elise fema,
a kisena nde xali a yii. Se fanin naxan birin yi
a yii Damasi taani, a yi na ndee sa nogome tonge
naanin xun ma. A to so, a yi a yita Elise ra, a yi
a fala a xa, a naxa, “I ya diin Ben-Hadada, Arami
mangan nan n nafaxi a faladeni i xa, a naxa, ‘N
yiyalanma nen fureni ito ma ba?” ” 10 Elise yi a
fala a xa, a naxa, “Siga, i yi a fala a xa, i naxa, ‘1
yiyalanma nen.” Koni, Alatala bata a fala n xa a
faxamanen.” 11 Sayibanyia yeen kankan Xasayele
ra. Na xanbi ra, sayiban yi wuga. 12 Xasayele yi a
maxodin, a naxa, “Nanfera, n kanna, i wugama?”
Elise yi a yabi, a naxa, “Bayo n na a kolon i fe
naxin ligama nen Isirayila kaane ra, i teen soma
nen taa senbemane ra, i banxulanne faxama nen
silanfanna ra, i yi e dii futene yibutuxun, i yi e
naxalan fudi kanne kuine rabo ayi.”

13 Xasayele yi a fala, a naxa, “Koni senbetaren
nan n tan i ya walikeen na alo barena, n noe na
feene ra di?” Elise yi a fala a xa, a naxa, “Alatala
bata a fala n xa a i findima nen mangan na Arami
yamanani.” 14 Xasayele yi keli Elise fema, a fa a

kanna fema. Ben-Hadada yi a maxodin, a naxa,
“Elise nanse falaxi i xa?” Xasayele yi a yabi, a
naxa, “A n yabixi nen a i yiyalanma nen.”

15 Na xoton bode, Xasayele yi bitinganna tongo,
ayi a sin igeni, a so mangan yetagin xun na alogo
a Xa a niiraxinli gheten a ma, mangan yi faxa.
Xasayele yi ti mangan noXoni.

Yehorami, Yuda mangana

Taruxune Firinden 21.5-20
16 Isirayila manga Yorami, Axabi a dii xemena

mangayaan nee suulundeni, Yuda manga Yosafati
a dii xemen Yehorami yi findi mangan na Yuda
xun na, 17 a barin nee tonge saxan e nun firin ti
waxatin naxan yi. A yi nee solomasexe ti man-
gayani Yerusalen yi. 18 A wali kiin yi paxu alo Isir-
ayila mangane, alo Axabi a denbayana, amasoto a
bata yi Axabi a dii temena nde doxo. Naxan naxu
Alatala yee ra yi, a na liga nen. 19 Koni Alatala
mi wa Yuda yamanan kala feni Dawuda fe ra, a
walikena, amasoto a layirin tongo nen Dawuda xa,
a noXon mi nanne mangayani habadan, a tan nun
a diine.

20 Yehorami waxatini, Edon kaane yi murute
Yuda xili ma, e yi mangana nde doXo e yete Xa.
21Yehorami yi siga Sayiri yi, e nun a yenge So won-
torone birin. Koe tagini, mangan nun a wontoro
kuntigine yi Edon kaane yenge naxanye bata yi
e rabilin, e yi e no. Koni, Yuda sofane yi e gi, e
siga e konni. 22 Edon kaane yi lu murutexi Yudaa
no soton xili ma han to. Libina kaane fan murute
nen na waxatini. 23 Yehorami kewali donxene,
a naxanye birin ligaxi, ne sebexi Yuda mangane

taruxu kedine kui. 24 Yehorami to faxa, e yi a



Mangane Firinden Sora 8:25 xxVi Mangane Firinden Sora 9:3

maluxun a benbane fema Dawudaa Taani. A diina
Axasiya yi ti a poXoni.

Axasiya, Yuda mangana
Taruxune Firinden 22.1-6

25 Isirayila manga Yorami, Axabi a dii Xxemena
mangayaan pnee suulundeni, Yehorami a dii
Xemena Axasiya yi findi mangan na Yuda xun
na. 26 Axasiya barin bata yi nee moxope ti a findi
mangan na waxatin naxan yi. A yi nee keden ti
mangayani Yerusalen yi. A nga xili Atali, Isirayila
manga Omiri a mamandenna. 27 A sigati kiin
yi lu alo Axabi a denbayana, a yi fe naxin liga
Alatala yee ra yi alo Axabi a denbayana amasoto e
nun Axabi a denbayaan bata yi bira e bode yi lan
futun ma. 28 Axasiya yi siga Axabi a diin Yorami
foxo ra yengeni Xasayele Arami mangan xili ma
Ramoti taani Galadi yamanani. Arami kaane yi
Yorami maxolo. 29 Manga Yorami yi xete a fure

deene dandandeni Yesereli taani Arami kaane
naxanye sa a ma Ramoti yi, a to yi Arami manga

Xasayele yengema. Yuda manga Yehorami a dii
xXemena Axasiya yi godo Yesereli yi Axabi a dii
Xemen Yorami matodeni, amasoto a yi furaxi.

9

Yehu, Isirayila Mangana
1 Nabi Elise yi nabi keden xili nabi ganla ye, a
yi a fala a xa, a naxa, “I tagi xidi, i turen tongo. I
siga Ramoti taani Galadi yi. 2I na so menni, i Yehu
toma nen, Yosafati a diina, Nimisi mamandenna.
I sa a tongo a lanfane tagi, i yi a xali a danna
konko madunduxina nde kui. 31 turen tongo, i

yi a sa a xunni, i yi a fala a xa, i naxa, ‘Alatala
ito nan falaxi, a naxa: N bata i sugandi Isirayila
mangan na.” Na xanbi ra, i banxin deen nabi, i gi,
i nama ti!” 4 Nabi foningen yi siga Ramoti taani
Galadi yi. > A to so, gali kuntigine yi doxi. A yi
a fala, a naxa, “Kuntigina, falana n xon ma i xa.”
Yehu yi a fala a xa, a naxa, “I waxi fala ti feni
nde xa nxu ye?” Nabiin yi a yabi, a naxa, “I tan,
kuntigina.” 6 Yehu yi keli a so banxini, foningen
yituren sa a xunni, a naxa, “Alatala, Isirayilaa Ala
ito nan falaxi, a naxa, ‘N bata i sugandi Isirayila
mangan na, Alatalaa yamana. 71 Axabi a den-
bayaan faxama nen, i kanna. N na n ma walikene,
n ma nabine wunla poxoma nen Yesabele ra, e

nun Alatalaa walikene birin wunla. 8 Axabi a
denbayaan birin faxama nen. Axabi gheen naxan

na, n na a birin naxorima nen, konyin nun xorona
Isirayila yi. N na Axabi a denbayaan luma nen
alo Yerobowan ma denbayana, Nebati a diina, e
nun Basaa denbayana, Axiyaa diina. 10 Barene
Yesabele donma nen Yesereli a boxoni, muxu yo mi
taranma na naxan a maluxunma.” ” Na xanbi ra,
foningen yi banxin deen nabi, a gi.

11Yehu to mini siga a kanna walikene fema, e yi
a maxodin, e naxa, “Nanse ligaxi? Nanfera daxuni
ito faxi i fema?” Yehu yi e yabi, a naxa, “€ muxu

sifani itoe kolon e nun a noe naxan fale.” 12 Koni
e yi kankanne a ma, e naxa, “I wule! Nxu yabi.”

A yi a fala e xa, a naxa, “A falan tixi n xa iki nun
ikimaan nan na, a naxa, ‘Alatala ito nan falaxi, a
naxa: N bataisugandiIsirayila manganna.’ ” 13E
birin yi e domane ba e ma mafuren, e yi e sa Yehu
sanna bun ma tedene ma, e xXotaan fe, e sonxo, e

naxa, “Yehu nan mangan na!”

Yehu yi Manga Yorami faxa

14 Nayi, Yehu, Yosafati a diina, Nimisi maman-
denna, na yi yanfani ton Yorami xili ma. Na lixi
nen Yorami nun Isirayila kaane birin yi Ramoti
Galadi makantanma Xasayele yee ra, Arami man-
gana. 15> Manga Yorami bata yi xete a furene dan-
dandeni Yesereli taani, Arami kaane a maxolon
naxanye ti, a to yi Xasayele yengema, Arami man-
gana. Yehu yi a fala, a naxa, “Xa ¢ waxonna na a
ra, ¢ nama tin muxu yo yi mini taani siga xibarun
nalideni Yesereli yi.” 16 Yehu yi te a wontoron kui,
ayisiga Yesereli yi, amasoto Yorami yi saxi menni e
nun Yuda manga Axasiya bata yi godo a matodeni.

17 Kantan muxun naxan Vi tixi Yesereli yinna
xuntagi, na yi Yehu a ganla to fe. A yi a fala, a
naxa, “N ganla nde toon fe.” Yorami yi a yamari,
a naxa, “Soo ragina nde tongo 1 yi a rasiga e yee
ra e maxodindeni xa bonesaan na a ra.” 18 Soo
ragiin yi siga Yehu yee ra, a fala Yehu xa, a naxa,
“Mangana ito nan falaxi, a naxa, ‘Bonesaan na ara
ba? ” Yehu yi a yabi, a naxa, “Nanse bonesaan
na itan xa? Bira n foxo ra.” Kantan muxun yi a
yeba Yorami xa, a naxa, “Xeraan bata siga e fema
koni a mi fama.” 19 Yorami mon yi soo ragi gbete
rasiga, na yi fa e fema, a yi a fala Yehu xa, a naxa,
“Mangani ito nan falaxi, a naxa, ‘Bonesaan na a ra
ba?’ ” Yehu yi a yabi, a naxa, “Nanse bonesaan na i
tan xa? Bira n foxo ra.” 20 Kantan muxun yi a yeba
Yorami xa, a naxa, “Xeraan bata siga e fema koni a
fan mi fama. Muxuni ito wontoro ragi kiin ligaxi

alo Yehu, Nimisi mamandenna, amasoto a ragima

nen alo fatona.” _ _
21 Nayi, Yorami yi a yamari a e Xxa a wontoroni

ton. A to a yiton, Isirayila manga Yorami e nun
Yuda manga Axasiya, e birin yi siga e wontorone
kui Yehu ralandeni. E yi na ralan Naboti Yesereli
kaana a Xxeen ma. 22 Yorami to Yehu to, a yia fala a
Xa, a naxa, “Bonesaan na a ra ba?” Yehu yi a yabi,
a naxa, “Bonesana! I a kolon i1 nga Yesabele mon
ala gbhetene batuma e nun a koerayaan nabamal!”
23 Yorami yi soon firifiri, a gi, a fala Axasiya xa, a
naxa, “Yanfana, Axasiya!” 24 Koni Yehu yi a xanla
tongo a Yorami bun a tungun longonna ra a fari.
Xali ma kunla yi sa mini a sondonni, Yorami yi
bira a wontoron kui, a faxa. 25 Yehu yi a fala a
sofa kuntigin Bidikari xa, a naxa, “A tongo, i sa a
woli Naboti Yesereli kaana Xeen ma, i noXo na xon
ma i tan nun n tan yi soon fari loxon naxan yi a
fafe Axabi foxo ra, Alatala yi ghaloni ito fala a ma:
26 Alatalaa falan ni ito ra, a naxa, ‘N Naboti nun
a diine wunla toxi nen xoro, n na i ligama na kii
nin xeeni ito yi. Alatalaa falan nan na ra!” Nayi,
a tongo iyi a woli ayi Xeen ma, fata Alatalaa falan
na.”

Yehu yi Axasiya faxa
Taruxune Firinden 22.7-9
27Yuda manga Axasiya to na to, a yi a gi Beti-
Gan kiraan xon. Yehu yi a sagatan, a fa a fala a
Xemene xa a e fan xa Axasiya faxa. E yi a soxon a
wontoron kui, a yi tema Guri geyaan kiraan Xon
waxatin naxan yi Yibeleyami taan dexon. Axasiya
yiagihan Megido taani, a safaxa na. 28 A walikene
yi a xali wontoron kui Yerusalen yi, e a maluxun



Mangane Firinden Sora 9:29 XXX Mangane Firinden Sora 9:37

a bilinganna kui a benbane fema Dawudaa Taani.
29 Axasiya bata yi findi mangan na Yuda yi, Axabi
a diin Yorami a mangayaan nee fu nun kedendeni.

Yesabele faxa fena

30 Yehu yi so Yesereli taani. Yesabele to na me,
a kalen sa a yeen na, a xunsexeni ton, a ti foye
soden na. 3! Yehu to yi danguma taan so deen
na, Yesabele yi a fala a xa, a naxa, “I bata fa bone
xunbenla ra ba, i tan naxan luxi alo Simiri naxan
a kanna faxa?” 32 Yehuyia yee rafindi sangansoon
foye soden ma, a yi a fala, a naxa, “Nde n tan
xon? Nde?” Walike firin hanma saxan manga
banxini, ne yi e yee ragodo a ma Kkeli sangansoon
koe ra. 33 Yehu yi a fala ne xa, a naxa, “€ a woli
boxoni!” E yi Yesabele woli boxoni, a wunla yi
banxin nun soone kasi, Yehu yi a yibutuxun a
yenge so wontoron na. 34 Yehu yi so, a a dege,
a a min, a yi a fala, a naxa, “Mangana dii temen
nan yi naxalan dangatoniito ra, e a maluxun bete.”
35 E siga a maluxundeni, koni e a xun xonna nun
a sanne nun a yii kuine nan tun to. 36 E xete a
faladeni Yehu xa. Nayi, Yehu yi a fala, a naxa,
“Alatala na nan fala fata Eli ra, a walikena, Tisibi
kaana, fa fala barene Yesabele suben donma nen
Yesereli a xeen ma,* 37 Yesabele binbin luma nen
xeen ma alo kuruna, nayi muxu yo mi noe a fale, fa
fala ‘Yesabelenaara.’”

10

Axabia denbayaan halagi fena

* 9:36: Nafeen mon sebexi Mangane Singen 21.23 kui.

1 Axabi a diin muxu tonge solofere nan yi
Samari taani. Yehu yi bataxine sebe a e rasiga
taan sofa kuntigine ma e nun fonne Yesereli taani
Samari yi, e nun muxun naxanye Axabi diine
maxuruma. A yi a sebexi, 2 “Iki, € na kedini ito
masoto, bayo € kanna diine € fema e nun yenge so

wontorone nun soone ¢ fema e nun taa rakantanx-
ina nde nun yenge so seene ¢ yii, 3 nayi, ¢ ¢ kanna

diina nde sugandi mangan na ¢ kanna diine ye

naxan fisa e birin xa e nun naxan lan a xa findi
mangan na, ¢ na ti mangayani. Na xanbi ra, ¢

n yenge, € yi ¢ kanna denbayaan xun mayenge.”
4 Koni, e yi gaxu han, e a fala e bode tagi, e naxa,
“Xamanga firin miano, entan anoon di?” >Manga
banxin kuntigin nun taan kuntigin nun fonne nun
muxun naxanye Axabi a diine maxuruma, ne yi
xXeraan nasiga a faladeni Yehu xa, e naxa, “I ya
walikene nan nxu ra, i na naxan yo fala nxu xa,
nxunananligama. Nxu mi muxu yo tima mangan
na. Naxan nafan i ma, naliga.”

6 Yehu mon yi bataxin firinden sebe e ma, a yi
sebexi naxan kui, a naxa, “Xa € n tan nan xa, Xa ¢
Xuruxi n ma, ¢ kanna diine xunne sege e de, € fa

n fema Yesereli taani tila Xotonni waxati kedenni
ito yi.” Anu mangana diine muxu tonge solofere

yi taan muxu gbeene konne nin, naxanye yi e
maxuruma. ’Bataxin to so, e yi mangana dii tonge
soloferene suxu, e yi e koe raxaba, e yi e xunne
sa benbenla kui, e yi e xali Yehu yee ra Yesereli yi.
8 Xeraan yi fa Yehu rakolon, a yi a fala a xa, a naxa,
“E bata fa mangana diine xunne ra.” Yehu yi a
yamarin fi, a naxa, “€ e sa kuru firinna ra taan so
deen na han xotonni.” 9 Xstonni, Yehuyimini,ayia

yita yamaan birin na, ayiafala e xa, a naxa, “€ tan
nan tinxin. N tan bata yanfan so n kanna ma, n yi
a faxa. Anu, nde itoe birin faxaxi? 10 Nayi, ¢ bata a
kolon, fa fala Alatalaa falan naxan yo tixi Axabi a
denbayaan xili ma, na sese mi luma a rabataren
na. Alatala bata ne rakamali a falan naxanye ti

fata a walikena Eli ra.”
11 Naxanye birin yi luxi Axabi a denbayani

Yesereli yi, Yehu yi ne faxa, a kuntigine nun a
xXoyine nun a kide kiine, a mi keden peen lu.

Yehu yi Axasiyaa denbayaan xemene faxa

12Naxanbira, Yehuyikeli a siga Samari taani. A
to fa Beti-Ekedi yexee rabane malandena, 13 Yehu
yi Yuda manga Axasiya kon kaane li na. Ayie
maxodin, a naxa, “Nde ¢ tan na?” E yi a yabi, e
naxa, “Axasiya kon kaane nan nxu ra, nxu sigan
mangana denbayaan Xontondeni, e nun mangana
ngaa denbayana.” 14 Yehu yi a fala a sofane xa, a
naxa, “€ e nenene suxu.” E yi muxu tonge naanin
nenene suxu, e yie koeraxaba, e yi e woli Beti-Ekedi
Xoninna ra, Yehu mi muxu yo lu a nii ra.

Yehu nun Yehonadabu
15 Yehu to keli menni, a yi naralan Yehonadabu

ra, Rekabu a diina, naxan fa a ralandeni. Ayia
xonton, a a fala a xa, a naxa, “I bonen saripan n ma
feyiba, alon gheen saripaniya fe yi kii naxan yi?”
Yehonadabu yi a yabi, a naxa, “A na kii nin.” Yehu
yiafalaaxa,anaxa, “Xaanakiinin,iyiinsonyii.”
Yehuyiarate a fema a wontoron kui, 16ayiafalaa
Xa, a naxa, “Fa n fema, n ma xanuntenyaan naxan
Alatala xa, 1 na toma nen.” A yi a xali a yenge so
wontoron kui.

17Yehu to so Samari taani, naxanye birin yi luxi
Axabi a denbayani Samari yi, a yi ne faxa, ayie
nan fefe fata Alatalaa falan na a naxan ti Eli xa.

Baali kit muxune faxa fena

18 Na xanbi ra, Yehu yi yamaan birin malan,
a yi a fala e xa, a naxa, “Axabi walixi nen Baali
xa ndedi, Yehu walima nen a xa han! 19 Iki, ¢
Baali kii muxune birin xili n fema, a walikene nun
a saraxaraline birin, keden nama lu, amasoto n
waxi saraxa gbeen ba feni Baali ma. Naxan yo na
lu a fataren na, na mi kisima.” Yehu yi wulen nan
falama alogo a xa Baali a walikene faxa. 20 A yi
a fala, a naxa, “€ sanla nde yiton Baali xa.” E a
yiton. 21 Yehu yi xerane rasiga Isirayila birin yi,
Baali a walikene birin yi fa, keden mi lu naxan
mi fa, e so Baali a banxini, Baali a banxin yi rafe
keli foxo kedenni han foxo kedenni. 22 Naxan yi
dugi ramaraden kantanma, Yehu yi a fala na xa,
anaxa, “Dugine ramini Baali a walikene birin xa.”
Nayidugine ramini e xa. 23 Nayi, Yehu yi fa Baalia
banxini e nun Rekabu a diin Yehonadabu. Yehu yi
a fala Baali a walikene xa, a naxa, “€ yee rakonin
¢ rabilinni, € a mato, alogo Alatalaa walikeen se
nama lu be, koni Baali a walikene nan tun xa lu
be.” 24 E yi so saraxane nun saraxa gan daxine
fideni Baali ma.

Yehu bata yi muxu tonge solomasexe ti tandeni,
a yi a falaxi naxanye xa, a naxa, “N muxun nax-
anye soma ¢ yil naxan na a gbeen lu a siga, ¢
tan nan faxama a noxoni.” 25 E to yelin saraxa
gan daxine fideni, Yehu yi a fala sofane nun e
kuntigine xa, a naxa, “€ so, ¢ e faxa, keden nama

mini.” E yi e faxa silanfanna ra. Sofane nun e
kuntigine yi e woli ayl menni, e siga han taani
Baali a banxini. 26 E yi geme ki daxine ramini
Baali a banxin kui, e yi e gan. 27 E yi Baali geme
ki daxin kala, e mon yi Baali a banxin fan nabira,
e yi suturadene rafala, naxanye na han to. 28 Yehu
Baali kiina fe raxori Isirayila yi na kii nin. 29Koni a
mi Xete Nebati a diin Yerobowan ma yulubine foxo
ra, naxan Isirayila yamaan nadin ninge dii Xxema
daxine batu feen ma Beteli nun Dan yi. 30 Alatala
yi a fala Yehu xa, a naxa, “Naxan fan n yee ra
yi, 1 bata na liga. Naxan birin yi n sagoon na,
1 na liga Axabi a denbayaan na. Nanara, i ya
diine luma nen mangayani Isirayila yi han i yixete
naanindena.” 31 Koni, Yehu mi sigan ti a xaxinla
birin yimume Alatalaa sariyan Xon, Isirayilaa Ala.
Yerobowan Isirayila radin yulubin naxanye ma, a
mi Xete ne foXo ra mume.

32 Na waxatini, Alatala yi nde ba folo Isirayilaa
boxon na, Xasayele Arami kaane mangan yi e no
Isirayila danna birin na. 33 Keli Yuruden baani
han sogeteden binni, a yi Galadi yamanan birin
no, Gadi kaane nun Ruben kaane, e nun Manase
kaane, keli Aroyeri taani Arinon xXuden deXon
han Basan. 34 Yehu kewali donxene, a naxanye
birin liga, a wekilena, ne sebexi Isirayila mangane
taruxu kedine kui. 35 Yehu to faxa, e yi a maluxun
Samari taani. A dii Xemen Yehowaxasi yi ti a
noxoni. 36 Yehu nee moxXonen nun solomasexe nan
ti mangayani Samari taani Isirayila xun na.

11

Atali, Yuda manga naxanla fe
Taruxune Firinden 22.10-12

1 Atali, Manga Axasiya nga to a to, a diin bata
faxa, a keli a yi yamarin fi a mangan bonsonna
birin xa faxa. 2 Koni e to yi e faxa feni, Yehoseba,
Manga Yehorami a dii temena, Axasiya xunyen
yi Axasiyaa dii Xxemen Yowasa tongo, a yi a ba
mangana diine ye, benun e xa e faxa. A yi a
luxun konkona nde kui sadene yi denaxan yi e
nun naxanla naxan diin masuxuma. A sa luxun
Atali ma na Kkii nin, a mi a faxa. 3 A yi lu luxunxi
Yehoseba fema nee sennin Alatala Batu Banxini.
Atali nan yi mangayani na yamanani.

Yowasa, Yuda Mangana
Taruxune Firinden 23.1-21
4 Nee solofere dangu xanbini, Yehoyada yi
xerane rasiga Kereti sofa kuntigine nun mangan
makantan sofane xilideni, a yi fa e ra a fema
Alatalaa banxini. A yi layirin xidi e tagi, a yi e
rakolo Alatalaa banxini, a yl mangana diin yita e
ra. > Na xanbi ra, a yi yamarini itoe so e yii, a
naxa, “€ ito nan ligama. Naxanye lanma e xa wali
Matabu Loxoni € ye, ndee sigama mangana banxin
nan kantande yi, 6 ndee Suri deen na, ndee deen

naxankantan tiine xanbira. € birinluma e masare
ikiini banxin kantandeni. 7 € gali bode firinna,

naxanye mi walima Matabu Loxoni, ne kantanna
tima Alatala Batu Banxini mangan yireni. 8 &
mangan nabilinma nen yiren birin yi, yenge so
seene ¢ birin yii, naxan yo na a maso ¢ safan na, ¢
na faxama nen. € luma nen mangan yireni, a nema

sige yire yo yi.”

9 Saraxaraliin Yehoyadaa yamarin naxanye
birin fi sofa kuntigine ma, e ne liga. E birin yi e
sofane tongo, naxanye yi e wanla danma Matabu
Loxoni e nun naxanye yi a foloma Matabu Loxoni,
e siga saraxarali Yehoyada fema. 10 Saraxaraliin
yi tanbane nun yc masansan wure lefane so sofa
kuntigine yii naxanye yi kelixi Manga Dawuda yii
Alatala Batu Banxini. 11 Sofane yi mangan nabilin
yenge so seene e birin yii, e ti folo banxin yiifari
foxoni han a komen foxoni saraxa ganden nun Ala
Batu Banxin yetagi. 12 Saraxaraliin Yehoyada yi
mangana diin maso, a yi mangaya taxamaseri
komotin nun sereya kedin so a yii. E yi a sugandi, e
a findi mangan na, e yi e yiine bonbo, e naxa, “Ala
xa sii xunkuyen fi mangan ma!”

13 Atali yi sofane nun yamaan xuiin me, a yi fa
yamaan fema Alatalaa banxini. 14 A yi mangan to
tixi senbetenna dexon so deen na, fata namunna
ra. Sofa kuntigine nun xota fene yi tixi mangan
fema, yamaan birin yi sewaxi, e yi Xotaan fema.
Koni, Atali yi a domani bo a ma, a gbelegbele, a
naxa, “Yanfana! Yanfana!” 15 Nayi, saraxaraliin
Yehoyada yi yamarin fi sofa kuntigine ma nax-
anye yi sofa ganla xunna ra, a naxa, “€ a ramini
yamaan fari ma, naxan na bira a foxo ra, ¢ na faxa
silanfanna ra.” Amasoto saraxaraliin bata yi a
fala, anaxa, “€ nama a faxa Alatala Batu Banxini.”
16 E yia suxu, e siga ara manga banxin binni soone
soon kiraan naxan xon, e sa a faxa menni.

Yehoyadaa kiine yi masara
Taruxune Firinden 23.16-21

17Yehoyada yi layirin xidi Alatala nun mangan
nun yamaan tagi, alogo na yamaan xa findi Alata-
laa yamaan na, a mon yi lanna raso mangan nun
yamaan tagi. 18 Yamanan yamaan birin yi so Baali
batu banxini, e a kala, e yi saraxa gandene nun
sawurane kala, e yi Matan faxa saraxa ganden
yetagi, Baali kii muxuna. Saraxarali Yehoyada yi
kantan tiine doxo Alatala Batu Banxini. 19 A yi
Kereti sofa kuntigin e nun sofane tongo, e nun ya-
manan yamaan birin, e yimangan nagodo Alatala
Batu Banxini, e so manga banxini kantan tiine so
deen kiraan xon ma. Nayi, Yowasa yi doxXo man-
gane ghedeni. 20Yamanan yamaan birin yi sswani.
Taan yi xunbeli Atali faxa xanbini silanfanna ra
manga banxini.

12

Yowasa, Yuda Mangana
Taruxune Firinden 24.1-14
1Yowasa findi mangan na a nee solofereden nan
ma. 2Yehu a mangayaan nee soloferedeni, Yowasa
yi findi mangan na, a yi nee tonge naanin ti man-
gayani Yerusalen yi. A nga yi xili Sibiya, Beriseba
kaana. 3 Naxan fan Alatala yee ra yi, Yowasa yi na
liga saraxaraliin Yehoyadaa siimayaan waxatin
birin yi, amasoto a bata yi a xuru a fanin na. 4Koni,
a mi taan kidene kala mume, yamaan mon yi
saraxane bama, e wusulanne gan menne yi.
5> Yowasa yi a fala saraxaraline xa, a naxa,
“Gbetin naxan fama Alatala Batu Banxini, ¢ lan ¢
yi na malan, gbetin naxan findixi de ti gbetin na,
hanma naxan nenigexi a fi. ¢ Saraxaraline xa e

seene rasuxu, ¢ yi e findi Ala Batu Banxini ton seen
na, denaxan yo nema kalaxi.”

7Anu, Manga Yowasaa mangayaan nee moxonen
nun saxandena a liye, banxin denaxan yi lanma
a xa yiton, saraxaraline munma yi na yiton singe.
8 Manga Yowasa yi saraxaraliin Yehoyada xili e
nun saraxaraliin bonne, a yi a fala e xa, a naxa,
“Nanfera banxin denaxan lan a xa yiton ¢ mi
menni tonxi? Sonon, ¢ mi fa gheti rasuxuma ¢ gheti
malanne yii, koni € fama a ra nen a findi Ala Batu
Banxini ton seen na.” 9 Saraxaraline yi lan a ma
a e nama gbeti rasuxu yamaan na, € nun e nama
findi banxini ton muxune ra. 10 Nayi, saraxaraliin
Yehoyada yi kankira keden tongo, a yi a deraganla
soxon, a doxXo saraxa ganden fema Ala Batu Banxin
so deen yiifari foxoni. Saraxaraliin naxanye yi
deen kantanma, muxune yi fama gbetin naxan
na Alatala Batu Banxini, ne yi na birin sama
nen kankiraan kui. 11 E na yi a to gheti gbegbe
bata sa kankiraan kui, mangana sebeli tiin nun
saraxarali kuntigin yi ghetin yatema nen naxan
bata yi so Alatala Batu Banxini, e yi a sa benbenla
kui. 12 Na xanbi ra, e yi ghetin so wali kuntigine
yii naxanye yi lanma e xa Alatala Batu Banxini
ton. Na ghetin yi soma kamuderesne nun walikene
nan yii naxanye yi walima Alatala Batu Banxini,
13 e nun banxi doxone nun geme sonle. E mon
yi wudin sara e nun geme masolixine nun seen
naxanye birin lan e xa findi Alatala Batu Banxini
ton seen na. 14 Koni e fa ghetin naxan na Alatala
Batu Banxini, na mi findi gbeti fixe barama sara
seen xan na, hanma filene hanma saraxarali ige-



Mangane Firinden Sora 12:15 XXXIX Mangane Firinden Sora 12:22

lengenne, hanma xotane, hanma goronna Xema
daxina hanma gbeti fixe daxina. 15 E yi na gbetin
so walikene yii alogo e xa Alatala Batu Banxini
ton. 16 Naxanye yi walikene saren fima, ne mi yi
maxodinma sese ma, amasoto e yiwalima tinxinna
nin. 17 Yangin saraxa gbetin nun yulubi xafari
saraxa gbetin mi yi xalima Alatala Batu Banxini.
Saraxaraline nan ghee yine ra.

Yowasaa mangayaan nananna fe
Taruxune Firinden 24.23-27

18 Nayi, Arami mangan Xasayele yi siga Gati
taan yengedeni, a denaxan tongo. Xasayele yi a
miri Yerusalen fan yenge feen ma. 19 Koni, Yuda
mangan Yowasa yi se sarinanxine birin tongo, a
benbane bata yi naxanye rasarinan, Yosafati nun
Yehorami nun Axasiya, Yuda mangane, e nun a
tan yeteen bata yl naxanye rasarinan. A mon yi
Xemaan tongo naxan birin yi Alatala Batu Banx-
ini nafulu ramaraden nun manga banxin nafulu
ramaradeni. A yina birin xali Arami mangan Xas-
ayele yee ra naxan mi siga Yerusalen yengedeni.

20 Yowasa kewali donxene, a naxanye birin liga,
ne scbexi Yuda mangane kewali kedine kui. 21 A
walikene yi yanfan so a ma, e Yowasa faxa Beti-
Milo yi, kiraan naxan godon Sila yi. 22 A walikene
yi a faxa, Simeyati a diin Yosabadi nun Someri a
diin Yehosabadi. Yowasa yi faxa, e yi a maluxun a
benbane fema, Dawudaa Taani. A diina Amasiya
yi doxo a noXoni mangayani.

13

Yehowaxasi, Isirayila Mangana

1 Yuda manga Axasiyaa diin Yowasaa man-
gayaan nee moXonen nun saxandeni, Yehu a diin
Yehowaxasi yi findi Isirayilaa mangan na Samari
taani. A yi pee fu nun solofere ti mangayani.
2Naxan naxu Alatala yee ra yi, a yi na liga. Nebati
a diin Yerobowan yulubin naxanye liga, a fan yi
ne liga, naxan Isirayila kaane ti yulubi ligan ma,
a mi xete e foxo ra mume. 3 Alatala yi xolo Isirayila
kaane ma han! A yi e so Arami manga Xasayele
yii, e nun a diin Ben-Hadada. E yi lu Isirayila
kaane xun na waxati wuyaxi. 4 Nayi, Yehowaxasi
yi Alatala maxandi. Alatala yi a yabi, amasoto
Arami mangan yi toron naxan sama Isirayila fari a
bata yina to. 5 Alatala yi xunbana nde so Isirayila
yii. Isirayila kaane yi ba Arami kaane yii, e lu
e bubune kui alo a foloni. 6 Koni e mi xete Yer-
obowan ma denbayaan yulubine foxo ra mume,
naxan Isirayila ti yulubin ma. E fan yi lu ne lige.
Hali Asera kide ghbindonna lu nen bitinxi Samari
taani. 7 Yehowaxasi a ganla bata yi kala fo soo
ragiin muxu tonge suulun e nun yenge So wontoro
fu e nun sofa wuli fuun naxanye yi sigan tima e
sanni. Arami mangan bata yi a ganla muxune
raxori, a e lu alo burunburunna. @ Yehowaxasi
kewali donxene, a naxanye birin liga, a wekilena,
ne sebexi Isirayila mangane taruxu kedine kui.
9Yehowaxasi yi faxa, e yi a maluxun Samari taani.
A diin Yowasi yi ti a noXoni.

Yowasi, Isirayila Mangana
10 Yuda mangan Yowasa nee tonge saxandeni,
Yowasi Yehowaxasi a diin yi findi Isirayila man-
gan na Samari taani. A nee fu nun sennin ti man-

gayani. 11 Naxan naxu Alatala yee rayi, a yinaliga.
A mi xete Nebati a diin Yerobowan ma yulubi yo
foxo ra, naxan Isirayila kaane ti yulubi ligan ma, a
yilu a lige. 12 Yowasa kewali donxene, a naxanye
birin liga, a wekilena, e nun Yuda manga Amasiya
to yenge, ne birin sebexi Isirayila mangane taruxu
kedine kui. 13 Yowasi yi faxa, e yi a maluxun
Samari taani Isirayila mangane gaburun na. Yer-
obowan yi doxo a noXoni mangayani.

Nabi Elise kewali donxene

14Saya furen yi Elise suxu. Benun a xa faxa, Isir-
ayilamanga Yowasiyifaafema,ayiwugaafera,a
naxa, “N baba! N baba! I tan dangu Isirayila yenge
so wontorone nun a soo ragine ra!” 15 Elise yi a
fala a xa, a naxa, “Xanla nun xalimakunle tongo.”
A yi xali keden tongo e nun xalimakunle. 16 Elise
mon yi a fala Isirayila mangan xa, a naxa, “Xanla
bandun.” Atoabandun, Elise yiayiine samangan
yiine fari, 17 a yi a fala a xa, a naxa, “Banxin
sogetede binna foye soden nabi.” A yi a rabi. Elise
yi a fala a xa, a naxa, “A woli.” A yi a woli. Elise
yi a fala a xa, a naxa, “Xunba xalimakunla ni ito
ra Alatala mabinni, xunba xalimakunla na a ra
Arami kaane xili ma, i Arami kaane noma nen
Afeki yi han i yi e raxori.” 18 Elise mon yi a fala
Isirayila mangan xa, a naxa, “Xalimakunle tongo.”
A yi e tongo. Elise yi a fala a xa, a naxa, “Boxon
garin.” A yi boxXon garin doxo saxan, a yi a dan.
19 Sayiban yi xolo a xili ma, a naxa, “A yi lan nun
1 Xa a garin suulun hanma sennin. Nayi, i yi noe
Arami kaane raxore nen. Koni iki, i e noma nen
doxo saxan tun.”

20 Elise yi faxa, e yi a maluxun. Na pneen
kuyebani, Moyaba kaane ganle yi so yamanani.
21 Loxona nde, Isirayila kaane yi muxuna nde
maluxunma, nanunna e yi Moyaba ganla nde to, e
yi binbin bira Elise gaburun na. Binbin yi sa Elise
xonne li, a nii yi bira ayi, a ti a sanne xunna.

Isirayila yi Arami yenge

22 Xasayele, Arami mangan bata yi Isirayila
toro Yehowaxasi a siimayaan birin yi. 23 Koni
Alatala yi kininkinin e ma, a yi e mafelu, a yi
a yee rafindi e ma masoto a layirin Xon e nun
Iburahima nun Isiyaga nun Yaxuba tagi. A mi wa
e halagi feni, han to a mi e rawoli ayi. 24 Xasayele,
Arami mangan yi faxa, a diin Ben-Hadada yi ti a
noxoni. 25 Yehowaxasi a diin Yowasi yi taa ton-
goxine rasuxu Ben-Hadada ra, Xasayele a diina.
Xasayele bata yi taani itoe tongo yengeni Yowasi
fafe Yehowaxasi yil. Yowasi yi a no sanpa ma
saxan, a Isirayila taa tongoxine suxu yengeni.

14

Amasiya, Yuda Mangana

Taruxune Firinden 25.1-4 nun 25.11-12
1Isirayila mangan Yehowaxasi a diin Yowasi nee

firindeni, Yowasaa diina Amasiya yi findi man-
gan na Yuda xun na. 2 A findi mangan na a nee
moXonen nun suulunden nan ma, a npee MoXonen
nun solomanaanin ti mangayani Yerusalen yi. A
nga yi xili Yehoyadan, Yerusalen kaana. 3 Naxan
fan Alatala yee ra yi, a yi naliga, koni a tinxinyaan
mi liga alo a benba Dawuda. A liga nen alo a fafe
Yowasa a liga kii naxan yi. 4 A mi taan kidene kala

mume, yamaan mon yi saraxane bama menne yi,
e wusulanna gan na.

> Amasiyaa mangayaan to senbe soto, a walikeen
naxanye a fafe faxa, e yi ne faxa. 6 Koni, a mi faxa
tiine diine faxa, lan Musaa sariya kedina falan ma,
Alatala yamarini ito fi denaxan yi, a naxa, “Fafane
mi faxama diine funfuni, diine fan mi faxama
fafane funfuni, koni birin faxama a yete yulubin
nan ma fe ra.”*

7 A yi Edon kaan muxu wuli fu faxa Foxo Lan-
banni. Na yengeni, a yi Sela taan suxu, a yi a xili
sa Yokatili, na xinla nan men xun ma han to.

Taruxune Firinden 25.17-28

8 Nayi, Amasiya yi Xerane rasiga Isirayila man-
gan Yowasima, Yehowaxasia diina, Yehu maman-
denna, a naxa, “Fa, en fa yenge.” 9 Koni, Isirayila
mangan Yowasi yi a fala Yuda mangana Amasiya
Xa, a naxa, “Liban tansinna nde Xeraan nasiga nen
a faladeni Liban suman wudin xa, a naxa, ‘I ya

dii temen fi n ma dii Xemen ma futun na!” Liban
burunna subena nde yi dangu tansinni bodonne.

10T yete matoxoma a i bata Edon kaane no. I wasa
so i ya binyeni, i lu i konni. Nanfera i mon fe
naxin foloma naxan sa rananma kalan ma ¢ nun
Yuda yamaan birin xa?” 11 Koni, Amasiya mi a tuli
mati a ra. Nayi, Isirayila mangan Yowasi yi siga
e nun Yuda mangana Amasiya yi sa yenge Beti-
Semesi taani Yuda yamanani. 12 Isirayila kaane
yi Yuda kaane no, e birin yi e gi, e siga e konne
yi. 13Isirayila mangan Yowasi yi Yuda mangana
Amasiya suxu Beti-Semesi taani, Yowasaa diina,
Axasiya mamandenna. A yi fa Yerusalen taani, a

* 14:6: Sariyane 24.16

yitaan nabilinna yinna nongonna ye tonge naanin
kala Yerusalen yinna ra, keli Efirami deen ma han
Songen Ma dena. 14 Xemaan nun gbeti fixen nun
se fanin naxanye birin yi Alatala Batu Banxin
nun manga banxin nafulu ramaradene yi, a yi ne
tongo, a mon yi muxuna ndee suxu, a Xste Samari

taani.
15 Yowasi kewali donxene, a naxanye birin liga,

a wekilena, a to Yuda mangana Amasiya yenge,
ne birin sebexi Isirayila mangane taruxu kedine
kui. 16 Yowasi yi faxa, e yi a maluxun Samari taani
Isirayila mangane gaburun na. A diin Yerobowan
yi ti a poXoni.

17 Isirayila mangan Yehowaxasi a diin Yowasi
faxa xanbini, Yuda mangan Yowasaa diina
Amasiya mon yi nee fu nun suulun soto siimayaan
na. 18 Amasiya kewali donxene scbexi Yuda
mangane taruxu kedine kui. 19 E yanfan so a
ma Yerusalen yi, a yi a gi siga Lakisi taani, koni
e siga a foxo ra Lakisi yi, e sa a faxa menni. 20E
yi a xali soone fari, e yi a maluxun Yerusalen yi a

benbane fema Dawudaa Taani.
Taruxune Firinden 26.1-2 _
21 Yuda yamaan birin yi Asari tongo a nee fu

nun senninna ma, e yi a findi Yuda mangan na
a fafe Amasiya noxoni. 22 Asari yi Elati taan ti, a
raso Yuda senben bun ma, Manga Amasiya faxa
xanbini.

Yerobowan firindena, Isirayila Mangana
23Yuda mangan Yowasaa diina Amasiyaa man-
gayaan nee fu nun suulundeni, Isirayila mangan
Yowasi a diin Yerobowan yi findi mangan na
Samari taani. A yi nee tonge naanin e nun keden

ti mangayani. 24 Naxan paxu Alatala yee ra yi,
a yi na liga, a mi Xete Yerobowan ma yulubi yo
foxo ra, Nebati a diina, naxan Isirayila kaane ti
yulubin ma. 25 Yamanan bonne bata yi boxon
naxanye ba Isirayila boxone ra, a tan nan ne suxu
yengeni, a Isirayila yamanan danne sa keli Lebo-
Xamata taan ma han sa doxo Foxo Ige Daraan na,
fata Alatalaa falane ra Isirayilaa Ala, a naxanye ti
Nabi Yunusa xa, Amitayi Gati-Xeferi kaana diina,
a walikena. 26 Alatala bata yi Isirayilaa toron to,
konyin nun Xorona. Muxu yo mi yi na naxan yi
Isirayila maliye. 27 Koni Alatala mi yi a ragidixi
a yamanan naxori, nanara a yi a xunba fata Yer-
obowan na, Yowasi a diina.

28 Yerobowan kewali donxene, a naxanye birin
liga, a wekilena yengeni, e nun Damasi taan nun
Xamata taan naso Isirayila senben bun kii naxan
yi, naxanye bata yi findi Yuda gheen na, ne
birin sebexi Isirayila mangane taruxu kedine kui.
29 Yerobowan yi faxa, e yi a maluxun a benbane
fema, Isirayila mangane. A diin Sakari yi ti man-
gayani a noXoni.

15

Asari, Yuda Mangana
Taruxune Firinden 26.3-4
1 Isirayila manga Yerobowan ma mangayaan
nee moXonen nun soloferedeni, Manga Amasiyaa
diina Asari yi findi mangan na Yuda yi. 2 A findi
manganna a nee funun senninden nan ma, a yinee
tonge suulun e nun firin ti mangayani Yerusalen
yi. Angayixili Yekoliya, Yerusalen kaana. 3Naxan

fan Alatala yee ra yi, a yinaliga alo a fafe Amasiya
a liga kii naxan yi. 4 Koni a mi taan kidene
kala mume, yamaan mon yi saraxane bama, e
wusulanna gan menne yi. 5 Alatala yi dogonfonna
ramini mangan ma, a lu a danna banxina nde
kui han a faxa waxatina. A dii xemen Yotami yi
findi kuntigin na manga banxini, a lu yamanan
muxune xun matoe a ra.

6 Asari kewali donxene, a naxanye birin liga, ne
sebexi Yuda mangane taruxu kedine kui. 7 Asari
yi faxa, e yi a maluxun a benbane fema Dawudaa
Taani. A diin Yotami yi ti a poXoni.

Sakarti, Isirayila Mangana

8 Asari a mangayaan nee tonge saxan e nun solo-
masexedeni Yuda yi, Yerobowan ma diin Sakari yi
findi mangan na Isirayila xun na Samari taani, a
yi a mangayaan liga kike sennin. 9 Naxan naxu
Alatala yee ra yi, a yi na liga alo a benbane a liga
kii naxan yi. A mi Xete Nebati a diin Yerobowan
ma yulubine foxo ra mume, naxan Isirayila kaane
ti yulubin ma. 10 Yabesi a diin Salun yi yanfan so a
ma, a yi Sakari faxa, a ti a noxoni. 11 Sakari kewali
donxene sebexi Isirayila mangane taruxu kedine

kui. 12 Na feene rakamali na kii nin alo Alatala
a fala kii naxan yi Yehu xa, a naxa, “I ya diine

luma nen mangayani Isirayila xun na haniyixeten
naanindena.”

Salun, Isirayila Mangana
13 Yuda manga Yusiya nee tonge saxan e nun
solomanaanindeni, Salun ma diin Yabesi yi findi
mangan na Yuda yi. A yi kike keden ti mangayani
Samari taani. 14 Gadi a diin Menahemi yi keli

Tirisa taani siga Yabesi a diin Salun xili ma Samari
taani, a yi a faxa, a findi mangan na a poXoni.
15 Salun kewali donxene, a yanfan naxan so, ne
sebexi Isirayila mangane taruxu kedine kui. 16 Na
danguxina, Menahemi yi keli Tirisa taani, a sa
Tifisa taan yenge, a yi na kaane birin faxa e nun a
rabilinna muxune. A yi paxalan fudi kanne birin
kuiin nabo ayi. Analiganen bayo e mie taan deene
rabixi a yee ra.

Menahemi, Isirayila mangana

17 Asari a mangayaan pnee tonge saxan e nun
solomanaanindeniYuda yi, Gadia diin Menahemi
yi findi mangan na Isirayila yi. A yi nee fu ti
mangayani Samari taani. 18 Naxan paxu Alatala
yee ra yi, a yl na liga. A mangayaan waxatin
birin yi, a mi Xete Nebati a diin Yerobowan ma
yulubine foXo ra mume, naxan Isirayila ti yulubin
ma. 19 Puli, Asiriya mangan yi fa Isirayila xili
ma, Menahemi yi gbeti fixen kilo wuli tonge saxan
so Puli yii, alogo a xa a mali a mangayaan senbe
sodeni. 20 Nafunla yi Isirayila kaan naxanye yii,
Menahemi na gbetin ba ne nan yii, alogo a xa a so
Asiriya mangan yii, e keden kedenna birin yi gbeti
fixen kilo tagi nan bama mudun na. Nayi, Asiriya
mangan yi Xete, a mi lu yamanani.

21 Menahemi kewali donxene, a naxanye birin
liga, ne sebexi Isirayila mangane taruxu kedine
kui. 22 Menahemi yi faxa, a diin Pekaxiya yi ti a
noXoni.

Pekaxiya, Isirayila mangana

23Yuda mangana Asari a mangayaan nee tonge
suulundeni, Menahemi a diin Pekaxiya yi findi

mangan na Isirayila xun na Samari taani. A yi
nee firin ti mangayani. 24 Naxan naxu Alatala yee
ra yi, a yi na liga. A mi a xun xanbi so Nebati
a diin Yerobowan ma yulubini, naxan Isirayila
ti yulubin ma. 25 Mangana sofa kuntigina nde
nan yi Remaliyaa diin Peka ra. A yi yanfan so
Manga Pekaxiya ma. A yi Galadi sofaan muxu
tonge suulun tongo, a yi Pekaxiya faxa manga
banxin yinna kui Samari taani, a yi Aragobi nun
Ariyi fan faxa. Peka manga Pekaxiya faxa na kii
nin, a ti a poxoni. 26 Pekaxiya kewali donxene, a
naxanye birin liga, ne sebexi Isirayila mangane
taruxu kedine kui.

Peka, Isirayila Mangana

27Yuda mangana Asari a mangayaan nee tonge
suulun e nun firindeni, Remaliyaa diin Peka yi
findi mangan na Isirayila xun na Samari taani.
A yi nee moxone ti mangayani. 28 Naxan naxu
Alatala yee ra yi, a yi na liga. A mi xXete Nebati a
diin Yerobowan ma yulubine foxo ra mume, naxan
Isirayila ti yulubin ma.

29Tsirayila mangan Peka waxatini, Asiriya man-
gan Tigilati-Pilesere yi fa, a yi Iyon taan nun Abeli-

Beti-Maka taan nun Yanowa taan nun Kedesi
taan nun Xasori taan suxu yengeni, e nun Galadi

yamanan nun Galile yamanan nun Nafatali ya-
manan birin, a yi e muxune xali Asiriya yamanani
konyiyani. 30 Elaa diin Hoseya yi yanfan so Re-
maliyaa diin Peka ma, a yi a yenge, a yi a faxa.
Yusiyaa diin Yotami a mangayaan nee moXonedeni,
Hoseya yi ti Peka noxoni. 31 Peka kewali donxene,

a naxanye birin liga, ne sebexi Isirayila mangane
taruxu kedine kui.

Yotami, Yuda Mangana

Taruxune Firinden 27.1-7 y
32Isirayila mangan Remaliyaa diin Pekaa man-

gayaan nee firindeni, Yuda mangan Yusiyaa diin
Yotami yi findi manga na. 33 A findi mangan na
a nee MoxXonen nun suulunden nan ma. A nee fu
nunsennin timangayani Yerusalen yi. Anga yixili
Yerusa, Sadoki a dii temena. 34 Naxan fan Alatala
yee ra yi, a yi na liga alo a fafe Yusiya. 35 Koni,
a mi taan kidene kala mume, yamaan mon yi lu
saraxane be menne yi, e wusulanna gan. Yotami
yi Alatala Batu Banxin So Deen Faxaraxiin ti.*

36 Yotami kewali donxene, a naxanye birin liga,
ne sebexi Yuda mangane taruxu kedine kui.

37 Na waxatini, Alatala yi Arami mangan Resin
nun Remaliyaa diin Peka rasiga folo Yuda xili ma.
38 Yotami yi faxa, e yi a maluxun a benbane fema
Dawudaa Taani. A diina Axasi yi ti a noxoni.

16

Axasi, Yuda Mangana

Taruxune Firinden 28.1-27
1 Remaliyaa diin Pekaa mangayaan nee fu nun

soloferedeni, Yuda mangan Yotami a diina Axasi
yi findi mangan na. 2 Axasi findi mangan na a
nee moXoneden nan ma. A yi nee fu nun sennin ti
mangayani Yerusalen yi. Naxan fan Alatala yee ra
yi, a mi na liga, anu a benba Dawuda tan a fanin
nan liga. 3 A bira Isirayila mangane fe naxine foxo

* 15:35: So deen naxan geyaan na.

ra, a yi a yetena dii Xemen ba saraxa gan daxin
na, fata siyane fe xosixine ra Alatala naxanye
kedi Isirayila kaane yee ra. 4 A yi saraxane ba, a
wusulanna gan taan kidene yi geyane xuntagi e
nun wudi gheene birin bun.

5 Nayi, Arami mangan Resin nun Isirayila man-
gan Peka, Remaliyaa diin yi te Yerusalen xili ma a
yengedeni. E yi Axasi yenge, koni e mi a no. 6 Na
waxatin yeteni, Arami Mangan Resin yi Elati taan
naso Arami kaane senben bun, a yi Yuda kaane
kedi Elati yi. Edon kaane yi fa Elati yi, e mon
doxi denaxan yi han to. 7 Axasi yi Xerane rasiga
a faladeni Asiriya Mangan Tigilati-Pilesere xa, a
naxa, “I ya walikeen nan n na, e nun i ya diina.
Fa, ifa n ba Arami mangan nun Isirayila mangan
yii, naxanye n yengema.” 8 Xemaan nun gbeti
fixen naxanye yi Alatala Batu Banxini, Axasi yi ne
tongo, e nun nafunla naxanye yi manga banxini,
a yi sa e fi Asiriya mangan ma. 9 Asiriya mangan
yi a Xuiin suxu, a te Damasi taan xili ma, a a suxu
yengeni. A yl na muxune suxu, a yi e xali Kiriyi, a
yi Resin faxa.

10 Manga Axasi yi siga Damasi taani Asiriya
Manga Tigilati-Pilesere fema. Saraxa ganden
naxan yi Damasi taani, a to na to, a yi siga na
ti kiin sawuran birin na saraxaraliin Yuriya Xon.
11 Manga Axasi fa saraxa ganden sawuran naxan
na sa keli Damasi taani, saraxaraliin Yuriya yi
na sifan yeteen ti. Saraxaraliin Yuriya yi a rafala
benun Manga Axasi Xa Xete. 12 Mangan to fa sa
keli Damasi taani, a yi saraxa ganden to, a yi a
maso a ra. 13 A yi a saraxa gan daxin gan, a yi

bogise saraxane ba, a yi a minse saraxan boxon, a
yi bone xunbeli saraxa subene wunle xuya saraxa
ganden ma. 14 Saraxa gande sula daxin naxan yi
tixi Alatala yetagi, a yina ba a funfuni naxan yi tixi
saraxa gande nenen nun Ala Batu Banxin tagi. A
yia ti saraxa gande nenen dexXon sogeteden komen
foxoni. 15 Manga Axasi yi yamarini ito fi saraxar-
aliin Yuriya ma, a naxa, “Saraxa gan daxine ba
saraxa gande nenen fari Xotonni, e nun saraxane
ninbannaraenun manganasaraxa gan daxin nun
a bogise saraxan nun yamanan muxune birin ma
saraxa gan daxine nun e saraxane nun e minse
saraxane. Saraxa gan daxin nun saraxa subene
birin wunle Xuya saraxa gande nenen ma. Saraxa
gande sula daxin tan, n tan nan na rawalima.”
16 Manga Axasi yamarin naxanye birin fi, saraxar-
aliin Yuriya yi ne birin liga.

17Manga Axasi yi ige maxali wontorone kala, a
yi e falafalane ba e ma e nun e kundine. A yi ige
ramarade digilinxi gheen nagodo naxan yi doxi
sula tura sawurane fari. A yiadoxo gemen fari. 18A
yi Alatala Batu Banxin kuiin masara Asiriya man-
gana fe ra. Denaxan yi rafalaxi mangan doxoden
na Alatala Batu Banxini Matabu Loxoni, a yi na
kala, e nun mangan yi soma denaxan na. 19 Axasi
kewali donxene, a naxanye birin liga, ne sebexi
Yuda mangane taruxu kedine kui. 20 Axasi yi faxa,
eyl a maluxun a benbane fema Dawudaa Taani. A
diin Xesekiya yi ti a poXoni.

17

Hoseya, Isirayila Manga donxsna

1Yuda Manga Axasi a mangayaan nee fu nun
firindeni, Elaa diin Hoseya yi findi mangan na
Isirayila xun na Samari taani, a pee solomanaanin
ti mangayani. 2 Naxan naxu Alatala yee ra yi, a
yi na liga, koni Isirayila mangan naxanye dangu
a tan yee ra, a mi lu alo ne. 3 Asiriya mangan
Salamanasari yi te a xili ma. Hoseya bata yi
lu noon bun, a lu mudun fiye nee yo nee, 4 koni
Asiriya mangan yi yanfantenyaan to Hoseya yi
naxan xerane rasiga Misiran mangan So ma, a a
mi yi fa peen mudun fima Asiriya mangan ma.
Nayi, Asiriya mangan yi yolonXonna sa a ma, a
balan kasoon na. 5 Na waxatini, Asiriya mangan
yi yamanan birin yisiga, a te Samari taan xili ma,
a denaxan nabilin yengeni nee saxan. 6 Hoseya
nee solomanaanindeni, Asiriya mangan yi Samari
taan suxu, a Isirayila kaane xali konyiyani Asiriya
yamanani. A yi e radoxo Xala taani Xabori baan de
Gosan yamanani e nun Mede taane yi.

Isirayila kala feen bunne

7 Na liga nen amasoto Isirayila kaane bata yi
Alatala yulubin tongo, e Ala, naxan e ramini
Misiran yamanani, Misiran mangan bun, amasoto
e bata yi ala gbetene batu. 8 E bata yi bira siyane
namun feene foxo ra Alatala naxanye kedi Isiray-
ila kaane yee ra, e nun Isirayila mangane namun
feen naxanye yiton. 9 Isirayila kaane bata yi fe
naxine liga Alatala ra luxunni. E yi taan kidene
tl e taan yiren birin yi, keli kantan ti ghengben
ma han sa doxo taa makantanxin na. 10 E yi
kide gemene ti, e yi Asera kide gbindonne bitin
geyane birin xuntagi e nun wudi gbeene birin

bun. 11 E wusulanna gan taan kidene birin yi alo
siyane a ligama kii naxan yi Alatala naxanye kedi
Isirayila kaane yee ra. E yi fe paxine liga, e Alatala
raxolo naxanye ra. 12 E yi suxurene batu, hali
Alatala to bata yi a fala e xa, a naxa, “€ nama ito
liga.” 13 Alatala yi Isirayila kaane nun Yuda kaane
rakolon a nabine Xon e nun muxun naxanye fe
toone ti alo xiyena, a fala e xa, a naxa, “€ Xete
¢ fe paxine foxo ra, ¢ n ma yamarine nun n ma
tonne suxu, ¢ sariyan birin suxu n naxanye soxi €
benbane yii, n yi a rasiga £ ma nabine Xon, n ma
walikene.”

14 Koni e mi e tuli mati mume, e yi lu murutexi
alo e benbane, naxanye mila Alatalara, e Ala. 15E
yi e me a tonne ra e nun a layirin naxan xidi e nun
e benbane tagi, e nun a marakolonna naxan ti e
ma. E bira e suxure fuune foxo ra, e tan yeteen
yi lu fuu. E yi e rabilinna siyane raliga, Alatala
e danna sa naxanye raligan ma. 16 E yi Alatalaa
yamarine birin nabenin, e Ala. Eyitura dii sawura
firin nafala wure raxulunxin na, e yi Asera kide
ghindonna bitin, e yi e xinbi sin sarene bun, e
suxuren Baali batu. 17E yi e dii xemene nun e dii
temene gan saraxane ra, e yi so yiimatoon nun koe
ra feene yi. Naxan paxu Alatala yee ra yi, e lu na
lige, e yi a raxolo. 18 Alatala yi xolo Isirayila xili
ma, a yi e ba a yetagi. Yuda bonsonna nan keden
pe lu. 19 Koni, hali na Yuda kaane mi Alatalaa
yamarine suxu, e Ala. E yi bira Isirayilaa namun
yitonxine foxo ra. 20 Alatala yi Isirayila bonsonne
birin nawoli ayi, a yi e rayagi, a yi e so kala tiine
yii. Donxen na, a yi e kedi a ystagi pon! 21 Amasoto
Isirayila kaane bata yi e masiga Dawudaa den-

bayaan na, e yi Nebati a diin Yerobowan findi
mangan na, naxan e xun xanbi so Alatala yi, a
Isirayila ti yulubi gheen ligan ma. 22 Yerobowan
yulubin naxanye liga Isirayila yi lu ne birin yi, e
mi e xun Xete mume! 23 Alatala yi Isirayila kedi a
yetagi, alo a fala kii naxan yi fata a walikene ra,
nabine. Isirayila kaane yi makuya e yamanan na
konyiyani Asiriya yamanani, e denaxan yi han to.

Samariya kaane fe f>lodena

24 Asiriya mangan yi fa muxune ra sa keli Ba-

bilon nun Kuta nun Awa nun Xamata taan nun
Sefarawayimi taani, a yi e radoxo Samari taane yi

Isirayila kaane noxoni. E yi Samari taane findi e
gbeen na, e doxo e yi. 25 E to doxo folo na, e mi yi
gaxuma Alatala yee ra, Alatala yi yatane rafa e xili
ma, ne yi e muxuna ndee faxa. 26 Muxune yi a fala
Asiriya mangan xa, e naxa, “I faxi siyaan naxanye
ra i fa e radoxo Samari taane yi, e mi yamanana
ala batu kiin kolon. A bata yatane rafa e xili ma
naxanye e faxama, amasoto e mi yamanana ala
batu kiin kolon.” 27 Asiriya mangan yi yamarini
ito fi, a naxa, “€ fa saraxarali keden na muxu sux-
ine ye, a xa fa doxo Samari yamanani, a yi e xaran
yamanana ala batu kiin ma.” 28 Nayi, saraxaraliin
naxanye suxu Samaritaani, na keden yisiga Beteli
yi, a sa e xaran Alatala batu kiin ma.

29 Koni, siya Xonen naxanye doxXo Samari ya-
manani, ne birin yi e ghee suxurene rafala e doxo
taane yi, e yi e ti taan kidene yi Samariya kaane
naxanye rafala. 30 Babilon kaane yi e ghee ala
Sukoti-Benoti sawuran nafala. Kuta kaane yi e
ghbee ala Neragala sawuran nafala. Xamata kaane

yi e ghee ala Asima sawuran nafala. 31 Awi kaane
yi e ghee alane, Nibaxasa nun Tarataki sawu-
rane rafala. Sefarawayimi kaane yi e diine gan
saraxane ra e ghee alane xa, Adarameleki nun
Anameleki. 32 E yi Alatala batuma, koni e mon yi
suxure ki muxune doxo e muxune ye. Ne nan yi
walima e xa kide banxine yi geyane fari. 33E yi
Alatala batuma, koni e mon yi e alane fan batuma,
fata siyane namunne ra e kelixi denaxanye yi.

34 Han to e mon e namun fonne ligama. E mi
gaxuma Alatala yee ra mume, e mi a gelene nun a
yamarine nun a sariyane nun a tonne suxu Alatala
naxanye so Yaxuba yixetene yii, a mon naxan xili
sa a Isirayila. 35 Alatala mon bata yi layirin xidi e
tagi, a yamarini ito fi, a naxa, “€ nama ala ghetene
batu mumse, e nama ¢ Xinbi sin e bun, ¢ nama wali
e Xamume, e nama saraxan ba e xa mume. 36 Koni,
¢ Alatala batu, naxan £ ramini Misiran yamanani
a senbe gbeeni. € lan £ xa e Xinbi sin a tan nan bun,
¢ saraxane ba a xa. 37 € yi Ala gelene nun a tonne
nun a sariyane nun a yamarine suxu, a naxanye
sebexi e Xa, e yi e liga, e nama ala gbete yo batu. 38N
layirin naxan xidixi en tagi, ¢ nama ninan na xon,
e nama ala gbete yo batu. 39 Koni, € Alatala batu, ¢
Ala. A tan nan £ bama ¢ yaxune birin yii.” 40 Koni,
e mi e tuli mati ara, e yi lu e namun fonne yi.

41 Hali na muxune to yi Alatala batuma, e mon
yi e suxurene fan batuma. Han to, e diine nun e
mamandenne mon na ligama alo e benbane.

18

Xesekiya, Yuda mangana
Taruxune Firinden 29.1-2 .
1 Elaa diin Hoseyaa mangayaan nee saxandeni

Isirayila yi, Axasi a diin Xesekiya yi findi mangan
na Yuda xun na. 2Xesekiya findi mangan na a nec
moXonen nun suulunden nan ma, a yi nee moxXonen
nun solomanaanin ti mangayani Yerusalen yi. A
nga yi xili Abiya, Sakari a dii temena. 3 Naxan fan
Alatala yee rayi, a yinaliga alo a benba Dawuda a
liga kii naxan yi. 4 A yi kidene kala geyane fari, a
kide gemene yibo, a Asera kide ghindonne rabira.
Musa sani sawura sula daxin naxan nafala,” a
na fan kala, bayo Isirayila kaane yi wusulanna
ganma na nan yetagi na waxatini. Na sani sawu-
ran yi xili nen Nehusatan. 5 Xesekiya yi a yigi sa
Alatala yi, Isirayilaa Ala. Yuda mangan naxanye
dangu ayseraenunnaxanye bira a foxora, a noxon
mi yi ne ye mume! 6 A lu Alatala foxora, a mi xete a
foxora mume, Alatala yamarin naxanye sebe Musa
ma a ne suxu. 7 Alatala lu nen Xesekiya xon, a noon
soto a wanla birin yi. A yi murute Asiriya mangan
xili ma, a mi fa xuru a bun mume. 8 A yi Filisitine
no siga han Gasa dexon, a kantan ti gbengbene nun

taa makantanxine fan suxu. _ S
9 Manga Xesekiya nee naanindeni, Isirayila

mangana Elaa diin Hoseya nee soloferedeni,
Asiriya mangan Salamanasari yi fa Samari taan
xili ma. 10 A yi Samari taan suxu nee saxanna
yengen xanbini, Xesekiyaa pnee sennindeni,
naxan findi Isirayila mangan Hoseya nee
solomanaaninden na. 11 Asiriya mangan yi

* 184 Sani sawurana fe mon sebexi Yatene 21.8-9 kui.

Isirayila kaane xali Asiriya yi konyiyani, a sa
e radoxo Xala yamanan nun Xabori baan fema
Gosan yamanani e nun Mede kaane taane yi.
12 Na birin liga nen amasoto Isirayila kaane mi
Alatala xuiin name, e Ala, e naxan ma layirin kala,
bayo e mi a xuiin suxu. Alatalaa walikeen Musa
yamarin naxanye birin fi e ma, e mi ne liga.

Senakeribiyi Yuda yenge

13 Xesekiyaa mangayaan nee fu nun naanin-
deni, Asiriya mangan Senakeribi yi siga Yuda
taa makantanxine xili ma, a yi ne birin suxu.
14 Yuda mangan Xesekiya yi xeraan nasiga Lak-
isi taani a faladeni Asiriya mangan xa, a naxa,
“N bata kalan ti. I masiga n na. I na naxan
fala n xa, n na lige.” Asiriya mangan yi gbeti

fixen kilo wuli solomanaanin e nun Xxemaan kilo
keme solomanaanin sa Yuda Mangan Xesekiya

fari yanginna ra. 15 Gbeti fixen naxan birin yi

Alatala Batu Banxini e nun nafulu ramaradene
manga banxini, Xesekiya yi ne fi a ma. 16 Na

waxatini, Xxemaan naxanye yi saxi Alatala Batu
Banxin deene nun de ti wudine ma, Yuda mangan
Xesekiya yi ne tongo, a sa e so Asiriya mangan yii.

Senakeribi yi a konko e ma
Esayi 36.2-22 nun Taruxune Firinden 32.9-16
17 Asiriya mangan yi a kuntigine mangan nasiga
Manga Xesekiya ma Yerusalen yi keli Lakisi taani,
e nun a tande xunna nun a sofa kuntigina e nun
gali gbeena. E yi fa Yerusalen yi, e sa ti ige ra-

marade faxaraxiin dexon ma,T dugi xane Xee ma

T 18:17: Ige ramaraden naxan geyaan na.

kiraan na. 18 E yi mangan xili. Xiliki a diina
Eliyakimi, manga banxin kuntigin yi siga e fema, e
nun sebeli tiin Sebena nun Asafi a dii xemen Yowa,
mangana yenla.

19 Sofa kuntigin yi a fala e xa, a naxa, “€ a fala
Xesekiya xa, € naxa, ‘Asiriya manga gbeena ito
nan falaxi, anaxa: I yigi saxi nanse ma? 20T yengia
ma a feren nun senbena i yii, i yengen so, koni fala
fuun nan na ra. Nayi, i ya lannayaan saxi nanse
yi han i murute n xili ma? 211 ya lannayaan saxi
Misiran yamanan nin, a men kaane xa ¢ mali. Na
luxi nen alo muxun na la xayen na a dunganna ra
naxan girama, a yi a yiin xaba. Naxan na adigan a
yi, na a maxoloma nen. Misiran mangan na Kkii nin
muxune Xxa naxanye e taxuma a ra. 22 Waxatina
nde ¢ a falama nen n xXa, € naxa, “Alatala, nxo
Ala, nxu nxu taxuxi na nan na.” Anu, Xesekiya
xa mi Ala batudene kala geyane fari ba? A tan
nan a fala Yuda kaane nun Yerusalen kaane xa, a
naxa, “€ Ala batuma saraxa badeni ito nan yetagi
naxan Yerusalen taani.” 23 Iki, ¢ nun n kanna
Asiriya mangan xa lan fena nde ma, n soon wuli
firin soe ¢ yii, Xa ¢ noe soo ragine sote. 24 € mi n
kanna kuntigi keden nog, hali naxan xurun e birin
xa. € lannayaan saxi Misiran yi soo ragine nun
wontorone nan ma fe ra. 25 A yetena, n faxi yireni
ito kaladeni Alatala sagoon nan xanbi ba? Alatala
yeteen nan a falaxi n xa, a n xa sa yamanani ito
yenge, n'yiaraxori.” ”

26 Nayi, Eliyakimi, Xiliki a dii Xemen nun Sebena
nun Yowa yi a fala sofa kuntigin xa, e naxa,
“Falan tinxu xa Arami xuini, amasoto nxu a mema.
En nama falan ti Heburu xuini yamaan yi a me

naxanye taan nabilinna yinna xuntagi.” 27 Sofa
kuntigin yi e yabi, a naxa, “N kanna n nafaxi € tan
nun ¢ kanna nan ghansan ma falaniitoe tideniba?
Muxun naxanye doXi yinna xuntagi, ne fan xa a
me nen bayo ne fan e ghiin donma nen, e yi e xonla
min £ Xon yengeni.”

28 Nayi, sofa kuntigin to a maso, a yi a xuini
te Heburu xuini, a naxa, “€ manga gheen xuiin
name, Asiriya mangana! 29 Mangana ito nan
falaxi, a naxa, ‘€ nama tin Xesekiya xa € mayen-
den, a mi noe ¢ rakise n ma mume! 30 Xesekiya
nama a liga ¢ yi ¢ lannayaan sa Alatala yi, a yi
a fala a Alatala € ratangama nen, a taani ito mi
sama Asiriya mangan sagoni. 31 € nama ¢ tuli
mati Xesekiya xuiin na mume, amasosto Asiriya
mangana ito nan falaxi, a naxa: € bone xunbenla
fen n na, ¢ Xete n ma, birin a yii seene nun a
bogiseene donne, birin yi a ige ramaraden igen
min, 32 han n yi fa, n yi ¢ xali yamana gbete yi
alo € gheena, murutun nun manpa bili nakone
yamanan naxan yi, bogiseen nun burun yamanan
naxan yi, turen nun kumin yamanan naxan yi.
Benun ¢ xa faxa be, ¢ sa siimayaan nan sotoma
menni. Nayi, e nama Xesekiya xuiin name mume,
amasoto Xesekiya ¢ mayendenma nen a na a fala
a Alatala ¢ xunbama nen. 33 Siya ghetene alane
Asiriya mangani kala nen e yamanan suxu feen
ma ba? 34 Xamata taan nun Arapada taana, ne
alane minen? Sefarawayimi nun Hena nun Iwa,
ne alane minen? E Samari taan xunba nen n yii
ba? 35Yamanane alane yg, nde a yamanan xunba
nyii? Alatala xa Yerusalen xunba n yii di?’ ”

36 Yamaan yi dundu, e mi fala yo ti, amasoto
mangan bata yi yamarini ito fi, a naxa, “€ nama a
yabi.” 37 Eliyakimi, Xiliki a dii Xemena, mangana
banxi kuntigin nun Sebena, sebeli tiina, e nun
Yowa, Asafi a dii xemena, mangana yenla, ne yi fa
Xesekiya fema, e yi e dugine yibo e ma kontofinli, e
sofa kuntigina falane yeba a xa.

19

Xesekiya yi Nabi Esayi maxodin
Esayi37.1-9

1Manga Xesekiya to na me, a yi a dugine yibo a
ma, a kasa benbeli dugin nagodo a ma sununi, a
siga Alatala Batu Banxini. 2 A yi Eliyakimi rasiga,
mangana banxi kuntigina e nun Sebena, scbeli
tilna e nun saraxarali fonne, kasa benbeli dugin
nagodoxi e ma sununi, siga Nabi Esayi konni,
Amosi a dii Xemena. 3 E yi a fala nabiin xa, e naxa,
“Xesekiya naxa iki: Kontofinla nun toron nun yagi
loxon nan to nxu xa, alo a falan kii naxan yi, diin
bari waxatin bata a li, koni fangamiangaraayia
bari. 4Alatala, i ya Ala bata Asiriya sofa kuntigina
falane birin name, naxan kari a rafaxi habadan
Alatala konbideni. Xa Ala tin, Alatala, i ya Ala a
naxankatama nen a falane fe ra a naxanye tixi.
Nayi, i tan Esayi xa Ala maxandi a yamaan muxu
donxene fe ra naxanye luxi e nii ra.”

5> Manga Xesekiyaa xerane to siga Esayi fema,
6 Esayi yi a fala e xa, a naxa, “€ ito nan falama ¢
kanna xa, £ naxa, ‘Alatala ito nan falaxi, a naxa: I
falan naxanye mexi i nama gaxu ne fe ra, Asiriya
mangana walikene n nayelefu falan naxanye tixi.

7N xaxinla nde rasoma a yi nen, a na xibarun me
waxatin naxan yi, a Xetema nen a yamanani. N yi
sa a faxa silanfanna ra menni.’ ”

Asiriya mangan mon yi a konko Yerusalsn ma
Esayi 37.8-13, Taruxune Firinden 32.16-19

8 Asiriya sofa kuntigin yi a me a a kanna bata
yi keli Lakisi taani siga Libina yengedeni, a fa a
li menna nin. 9 Nayi, Asiriya mangan yi a me
a Misiran mangan Tirihaka, Kusi kaan fama a
yengedeni. A to na xibarun me, a yi Xerane rasiga
Xesekiya ma, a naxa, 10“€ sa ito fala Yuda mangan
Xesekiya xa, € naxa, ‘I laxi 1 ya Ala ra paxi ra,
1 yengi a ma a a noe nen n tan Asiriya mangani
kale Yerusalen yengedeni. I nama tin Ala yi i
mayenden. 111 bata a me Asiriya mangane feen
naxanye ligaxi yamanan bonne ra, e e raxorixi
kii naxan yi. I yengi a ma a i xunbe nen na ma
ba? 12N benbane siyaan naxanye alane raxori,
ne e xunba nen ba, Gosan nun Xarani nun Resefi
yamanane, e nun Eden kaan naxanye Telasara
taani? 13 Manga Xamata nun Manga Arapada nun
Sefarawayimi taa mangana hanma Hena, hanma
Iwa, ne mangane minen yi?’ ”

Xesekiya yi Ala maxandi
Esayi 37.14-20
14 Xesekiya yi kedi sebexin nasuxu xerane ra, a
yi a xaran. Na xanbi ra, a te Alatala Batu Banxini,
a sa kedin sa Alatala yctagi. 15> Xesekiya yi Alatala
maxandi, a naxa, “Alatala, Isirayilaa Ala, naxan
doxi maleka sawurane tagi! I tan Ala keden peen
nan boxo Xonna mangayane birin xun na, itan nan
boxon nun kuyen daxi. 16 Alatala, i tuli mati n na,

1 n xuiin name. Alatala, i yeene rabi, i n mato. I
Senakeribi a falane rame, a sofa kuntigin naxan
nafaxi habadan Ala konbideni. 17 Alatala, nondin
na ara! Asiriya Mangan bata siyane raxori, ayie
boxone kala. 18 E bata e alane woli teeni, bayo Ala
miyi e ra nun mume! Muxune yii funfune nan yi
e ra, wudine nun geme masolixine nan tun yi e ra.
191ki, Alatala, nxo Ala! Nxu xunba Senakeribi yii,
alogo boxoxonna yamanane birin xa akolonaitan
keden peen nan Ala ra, Alatala!” 20 Nayi, Esayi,
Amosi a dii Xxemen yi Xeraan nasiga a faladeni
Xesekiya xa, a naxa, “Isirayilaa Ala, Alatala ito
nan falaxi, a naxa: N bata i ya maxandi xuiin
me i1 naxan tixi n ma Senakeribi a fe yi, Asiriya
mangana. 21 Alatala falani ito nan tixi Senakeribi
xili ma, a naxa,

‘Siyon taa fanin bata i rapaxu,

aimagelema.

Yerusalen kaane e xunna fitifitima i xanbi ra.
221 nde konbixii a rayelefu?

I Xxuini texi nde xili ma?

I bata i yeene rate kore Isirayilaa Ala saripnanxin
xili ma!

23Fataiya Xeranera,

1bata n tan Marigin konbi.

I'yiafala,inaxa,

“N ma wontoro wuyaxine xon,

n bata te geyane xuntagi,

Liban yamanan danne ra.

N na a suman wudi kuyene segema nen,

e nun a fofs fani fanine.

N sa a xuntagin nananna li

e nun a foton fanina.

24N bata xoninne ge yamana ghetene yi,
nyieige min.

N Misiran baa igene birin Xorima nen

n na siga a xili ma waxatin naxan yi.”
25Koni, i tan Senakeribi,

imi akolon _
a n feni itoe yelanxi nen

to minara?

N yi e yiton xabu waxati danguxine.
Iki, n bata yamarin fi,

a rakamali,

1 xa taa makantanxine lu kalaxi

alo geme malanxine.

26 E muxune senbe mina,

e gaxuxi, e yagixi.

E bata lu alo Xxee ma sexene

alo se sonle,

alo sexen fanyen ma

naxan xarama benun a xa gho.
27Koni, n na a kolon,

ina doxo,

ina mini, ina so,

1 na xolo n xili ma.

281 bata xolo n xili ma,

n yiikonbi ti xuiin me.

Nanara, n nan n ma wuren birama nen i noeni
n yi n ma karafen bira i de kidine yi.
I faxi kiraan naxan Xon,

n yiiraxete na xon.” ”

Taxamasenna yi so Xesekiya yii
Esayi 37.30-32
29 “Ala yi a fala Xesekiya xa, a naxa, ‘Ito xa findi

taxamasennaraixa:
Bogiseen naxanye solixi e yete ma,

¢ bata ne don neeniito ra,

na nan mon ligama nee famatoni,

koni nee saxandenti,

€ seen sima nen,

eyl axaba,

¢ yi manpa binle si,*

e yie bogine don.

30 Yuda bonsonna muxu donxen naxanye na lu,

ne mon e salenne raminima nen
alo wudina, e bogi.

31 A donxene minima nen Yerusalen yi,
a donxene luma nen e nii ra Siyon geyane yi.
Alatala na nan ligama a xanuntenyani.” ”

Senakeribi rananna
Esayi 37.33-38 nun Taruxune Firinden 32.21-22
32 “Nanara, Alatala ito nan falaxi Asiriya Man-
gan ma iki, a naxa,
‘A mi soe taani ito yi mume!
A mi xalimakuli wole be yi.

A mi makantan wure lefa tima a xa.
A mi ghingbinna ratema a xili ma.’

33 Alatalaa falan ni ito ra.
‘A faxi kiraan naxan Xon
a Xetema nen na xon.
A mi soe taani ito yi mume.
34N taani ito makantanma nen,
n yia rakisi n tan ma fe ra
e nun Dawuda a fe ra, n ma walikena.”
35 Na kosen na, Alatalaa malekan yi mini, a
muxu wuli keme tonge solomasexe wuli suulun
faxa Asiriya kaane ganli. Yamaan to keli Xotonni, e

* 19:29: Wudi binla nde na yi, men kaane naxanye sima, e yi
naxanye bogi yitonma alo manpana e ghee Kiini.

yie binbine to. 36 Nayi, Asiriya mangan Senakeribi
yi a ganla rakeli, a Xete Niniwa taani.

37 Loxona nde, Senakeribi yi xinbi sinxi a ala
Nisiroki batu banxini a batudeni, a dii Xemene
Adarameleki nun Sareseri yi a faxa silanfannara,
e yl e gi siga Ararati yamanani. A dii Esaraxadon
yi doxXo a poxoni.

20

Xesekiya a furena fe
Esayi 38.1-8

1Nawaxatini, saya furen yi Xesekiya suxu. Nabi
Esayi, Amosi a diin yi fa a fema, a yi a fala a
Xa, a naxa, “Alatala ito nan falaxi, a naxa, ‘I ya
feene yiton, amasoto i faxamatoon ni i ra, i mi fa
siimaya sotoma.’ ” 2 Xesekiya yi a yee rafindi banxi
kanken ma, a maxandini ito ti Alatala ma, a naxa,
3 “Alatala, n ma fe xa rabira i ma fa fala, n sigan
tineniyetagilannayaan nun bone fapiyani, naxan
faniyeerayi, nyinaliga!” Xesekiya yi wuga han!

4Benun Esayi xa keli tanden ma, Alatala yi falan
ti a xa iki, a naxa, 5 “Xete, 1 yi a fala n ma yamaan
mangan Xesekiya xa, i naxa, ‘I fafe Dawudaa Ala,
Alatala ito nan falaxi, a naxa: N bata i ya maxandi
Xuiin me, n bata i yeegen to. N na i rakendeyama
nen, benun xi saxan, i siga Alatala Batu Banxini.
6 N mon nee fu nun suulun sama neniya siimayaan
fari. N naitan nun taaniito xunbama nen Asiriya
mangan yii, n taani ito kantanma nen, n ma fe ra,
e nun Dawudaa fe ra, n ma walikena.” ”

7Naxanbira, Esayiyi a fala, a naxa, “€ xode bogi
yidinxina nde tongo.” E yi na tongo, e a sa a furen
de, Xesekiya yi kendeya.

8 Xesekiya bata yi a fala Esayi xa, a naxa, “N

na a kolonma taxamasenna mundun Xon fa fala
benun xi saxan a Alatala n nakendeyama nen, n

siga Alatala Batu Banxini?” 9 Esayi yi a yabi, a
naxa, “Alatala naxa, i a kolonma taxamasenna

naxan xon a Alatalaa falan kamalima nen: I waxi
nen ba, nininna xa a maso hanma a masiga sanna

ye fu teden ma?” 10 Xesekiya yi a yabi, a naxa,
“Na lige nen nininna yi siga yeen na sanna ye
fu, koni n wama nen a xa Xete Xanbin na sanna
ye fu.” 11 Nayi, Nabi Esayi yi Alatala maxandi,
naxan nininna raxete xanbin na sanna ye fu Axasi
a banxin teden ma, nininna bata yelin dangue
denaxan na.

Babilon xsrane fe
Esayi39.1-8

12 Na waxatini, Babilon Manga Baladan ma dii
xemen Merodaki-Baladan yi bataxin nun finma
seen nasiga Xesekiya ma, amasoto a bata yi Xe-
sekiya fura feen me. 13 Xesekiya yi Xerane rasene,
a yi a banxin kui seene birin yita ne ra: gbeti
fixen nun xXemana, wudi bogi ture fanine nun
latikononna nun a yenge so seene ramaradena, e
nun naxan birin yi a nafulu ramaradeni. Sese mi
lu Xesekiyaa banxini a mi naxan yita e ra e nun a
boxon birin.

14 Nabi Esayi mon yi fa Manga Xesekiya fema, a
yi a fala a xa, a naxa, “Muxuni itoe nanse falaxi i
xa? E kelixi minen?” Xesekiya yi a yabi, a naxa,
“E kelixi yamana makuyen nin, Babilon.” 15 Esayi

mon yi a maxodin, a naxa, “E 1 ya banxin to nen?”
Xesekiya yi a yabi, a naxa, “Seen naxanye birin
n ma banxin kui, e ne birin to nen. Sese mi n
ma nafulu ramaradeni, n mi naxan yitaxi e ra.”
16 Nayi, Esayi yi a fala Xesekiya xa, a naxa, “Alata-
laa falan name! 17 Waxati fama, seen naxanye
birin i ya banxini e nun i benbane naxanye fen
han to, e ne birin xalima nen Babilon yi, sese mi
luma. Alatalaa falan nan nara. 18Eiyadii xemena
ndee tongoma nen, i yeteen naxanye sotoma, alogo
e xa findi Babilon mangana banxin Xeme tegenne
ra.” 19 Xesekiya yi Esayi yabi, a naxa, “I Alatalaa
falan naxan tixi, a fan.” A mirixi a ma, a naxa, “En
luma nen bone xunbenla nun marakantanni n ma
siimayani.”
Taruxune Firinden 32.32-33

20 Xesekiya kewali donxene scbexi Yuda man-
gane taruxu kedine kui. A wekilena fe falama e
nun a ige ramaraden naxan ge e nun a ige kiraan
naxan ge siga igen na Yerusalen yi. 21 Xesekiya yi
faxa. A dii xemen Manase yi ti a poxoni mangayani.

21

Manase, Yuda Mangana

1Manase findi mangan na a pee fu nun firinden
nan ma, a nee tonge suulun e nun suulun ti
mangayani Yerusalen yi. A nga yi xili Xefisiba.
2 Naxan naxu Alatala yee ra yi, a yi na liga. A yi
fe xosixine liga alo siyane Alatala naxanye kedi
Isirayila kaane yee ra. 3 A mon yi kidene ti geyane
fari a fafe Xesekiya denaxanye kala, a yi saraxa
ganden nafala Baali xa, a yi Asera kide ghindonna
bitin, alo Isirayila manga Axabi a liga kii naxan

yi, a yi a xinbi sin sarene bun, a yi e batu. 4 A yi
suxure kidene ti Alatala Batu Banxini, Alatala a
fala denaxan ma, a naxa, “N xinla luma Yerusalen
nin.” 5 A yi sarene kiden ti Alatala Batu Banxini
sansan firinne birin kui. 6 A yi a dii Xemen gan
saraxan na, a yi koerayaan liga, a yi so yiimatoni,
a muxune doXo naxanye yi ninanne maxodinma
naxanye yi falan tima barinne ra. Naxan naxu
Alatala yetagi, a lu na lige tun, a yi Ala raxolo. 7 A
yi Asera kide ghindonna rafala, a na bitin Alatala
Batu Banxini, Alatala a fala denaxan ma Dawuda
nun a diin Sulemani xa, a naxa, “N bata banxini
ito sugandi e nun Yerusalen Isirayila bonsonne
yirene birin ye, n waxi n Xinla lu feni denaxan yi
habadan. & N mi Isirayila kaane masige yamanan
na, n naxan soxi e benbane yii, koni fo e xa n ma
yamarine birin suxu e nun n ma sariyan birin n
ma walikeen Musa naxan sebexi.” 9 Koni, yamaan
mi e suxu mume, Manase yi findi sabun na e Io
ayi, Isirayila kaane yi fe naxin liga dangu siyane
ra Alatala naxanye kedi e yee ra.

10 Nayi, Alatala yi falan ti a nabine xon, a naxa,
11«“Yuda mangan Manase bata fe xosixini itoe liga.
A bata fe paxin liga dangu Amorine ra waxati
danguxine yi, a mon bata Yuda kaane ti yulubin
ma a suxurene xon. 12 Nanara, Alatala, Isirayilaa
Ala ito nan falaxi, ‘N toron nafama nen Yerusalen
kaane nun Yuda kaane ma naxan yo na a me, a
tuli madoxoma ayi nen. 13 N Yerusalen kalama
nen alo n Samari taan nun Axabi a denbayaan
kala kii naxan yi, n Yerusalen muxune raxorima
nen alo loxon bama goronna ma Kkii naxan yi a
na yifitan, a maxete. 14 N nan n ma yama donxen

nabeninma nen e yaxune yii, e yi e yii seene birin
tongo, 15bayo naxan paxun yetagi, e bata naliga, e
yinnaxolo keli e benbane raminiloxon ma Misiran
yamanani han to.” ”

16 Manase yi sontare wuyaxi faxa, han Yerusalen
yi rafe binbine ra sa yulubin fari a Yuda kaane ti
naxan ma naxan yi naxu Alatala yee ra yi.

17Manase kewali donxene, a naxanye birin liga,
a yulubin naxan liga, ne sebexi Yuda mangane
taruxune kedine kui. 18 Manase yi faxa, e yi a
maluxun nakoni naxan a banxin dexon, Yusaa
nakoni. A dii Xemena Amon yi ti a noXoni man-
gayani.

Amon, Yuda Mangana
Taruxune Firinden 33.21-25
19 Amon findi mangan na a nee moXonen

nun firinden nan ma, a nee firin ti mangayani
Yerusalen yi. A nga yi xili nen Mesulemeti, Xarusi
a dii temena, naxan keli Yotoba taani. 20 Naxan
naxu Alatala yee ra yi, a na liga nen, alo a fafe
Manase a liga kii naxan yi. 21 A yi sigan ti a naxin
na alo a fafe, a yi suxurene batu a fafe naxanye
batu, a yi a xinbi sin e bun ma. 22 A yi Alatala
rabenin, a benbane Ala, a mi sigan ti Alatalaa
kiraan xon. 23Manga Amon ma walikene yi yanfan
S0 a ma, e yi sa a faxa a banxini. 24 Koni, naxanye
yanfan so Manga Amon ma yamanan muxune yi
ne faxa, yamanan muxune yi a dii xemen Yosiya ti
a noxoni. 25 Amon kewali donxene, a naxanye birin
liga, ne sebexi Yuda mangane taruxu kedine kui.
26 E yi a maluxun a gaburun na, Yusaa nakoni. A
dii xemen Yosiya yi ti a poXoni mangayani.

22

Yosiya, Yuda Mangana
Taruxune Firinden 34.1-2
1Yosiya findi mangan na a nee solomasesxeden

nan ma, a nee tonge saxan e nun keden ti man-
gayani Yerusalen yi. A nga yi xili Yedida, Adayaa
dii temena, Bosikati kaana. 2 Naxan fan Alatala
yee ra yi, a Ala, a yi na liga, a sigan ti tinxinni alo
a benba Dawuda, a mi kiraan fata siga yiifanni
hanma komenni.

Sariya kedina fe
Taruxune Firinden 34.8-28
3 A mangayaan nee fu nun solomasexedeni,
Manga Yosiya yi sebeli tiin Safan nasiga Alatala
Batu Banxini, Asaliyaa dii Xxemena, Mesulan ma-
mandenna. A yi a fala a xa, a naxa, ¢ “Siga
Xiliki fema, saraxarali kuntigina, a xa sa gbetin

malan naxan soxi Alatala Batu Banxml e nun de
kantanne naxan nasuxi yamaan yii. > Muxun nax-

anye Alatala Batu Banxin wanli kuntigine ra, a xa
so ne yii. Ne yi a so Alatala Batu Banxini ton mux-
une yii: 6 yii ra walikene nun kamuderene nun
geme masonle, alogo e xa wudin nun geme ma-
solixine sara, e banxini tonpe naxanye ra. 7 Koni,
gbetin naxan soma e yi, muxu yo nama e maxodin
na rawali kii ma, bayo e walima tinxinna nin.”
8 Nayi, Xiliki, saraxarali kuntigin yi a fala sebeli
tiln Safan xa, a naxa, “N bata sariya kedin to
Alatala Batu Banxini.” Xiliki yi na kedin so Safan
yii, Safan yi a xaran. 9 Na xanbi ra, sebeli tiin
Safan yi sa a fala mangan xa, a naxa, “Gbetin
naxan yi Alatala Batu Banxini, i ya walikene bata

na so walike kuntigine yii alogo e xa Alatala Batu
Banxini ton.” 10 Sebeli tiin Safan yi a fala mangan
Xa, a naxa, “Saraxaraliin Xiliki kedina nde soxinen
nyii.” Safan yi a xaran mangan ystagi.

E yinabipaxanla maxodin
11 Naxan yi sebexi sariya kedin kui, mangan to
na me, a yi a dugine yibo a ma. 12 Mangan yi
yamarini itoe so saraxaraliin Xiliki yii e nun Safan

a diina Axikan e nun Mikahu a diina Akibori nun
sebeli tiin Safan nun Asaya, mangana walikena,

a naxa, 13 “€ sa Alatala maxodin nxu nun Yuda
yamaan birin xa kedina fe ra naxan toxi. Alatala
bata xolo gheen ti en xili ma, amasoto yamarin
naxanye sebexi kedini ito kui, en benbane mi ne
suxievyieliga.”

14Saraxarali Xiliki nun Axikan nun Akibori nun
Safan nun Asaya yi siga nabi naxanla Xuluda
fema. A yi doxi Yerusalen Taa Nenen nin. Dugi
ramaran nan yi a Xemen Salun na, Tikiwaa dii
Xemena, Xaraxasa mamandenna. 15 Xuluda yi a
fala e xa, a naxa, “Alatala, Isirayilaa Ala ito nan
falaxi, a naxa: € sa a fala ¢ Xe muxun xa naxan ¢
rafaxi n fema, 16 ¢ naxa, ‘Alatala ito nan falaxi, a
naxa: N toron nafama nen yireni ito fari e nun a
muxune, fata kedin xuine birin na Yuda mangan
naxan xaranxi. 17 Bayo e bata n nabenin, e wusu-
lanna gan ala gbetene xa, e yi n naxolo e suxurene
ra e naxanye rafalaxi, na ma, n ma xolon bata gho
ayi yireni ito xili ma, a mi panpe mume!” 18 Koni, ¢
sa a fala Yuda mangan xa, naxan ¢ rafaxi Alatala
maxodindeni, ¢ naxa, ‘Alatala, Isirayilaa Ala ito
nan falaxi falane fe yi i naxanye mexi, a naxa: 191
to falani itoe mexi n naxanye tixi yireni ito nun a

muxune xili ma, naxanye findi paxankatan nun
dangan na, i yi sunu, i yiimagodo Alatala yetagi.
Bayoibataiyadugine yiboima,iyiwuga nyetagi,
n fan bata a me. Alatalaa falan niira. 20 Nanara, n
nailuma nen ifaxa bone xunbenli, i maluxun bone
xunbenli i ya gaburun na, n naxankatan naxan
nagodonyireniito fari,iminetoma.” ” E dentegeni
ito sa mangan xa.

23

Yosiya yi lanna fen Alara
Taruxune Firinden 34.29-32
1 Manga Yosiya yi Yuda fonne nun Yerusalen
fonne birin malan a fema. 2 A yi siga Alatala Batu
Banxini, e nun Yuda Xemene nun Yerusalen kaane

birin nun saraxaraline nun nabine. Yamaan birin
yi siga keli muxudine ma han muxu gheene. A

layiri kedin naxan to Alatala Batu Banxini, a na
fala xuine birin xaran e yetagi. 3 Mangan yi tixi
senbetenna xXon Ala Batu Banxin so deen na, a
lanna fen Alatala ra, a de Xuiin tongo a xa bira
Alatala foxo ra, a yi a yamarine nun a sariyane
nun a tonne suxu a bonen nun a niin birin na. A
na layirin fala xui sebexine rakamali na Kkii nin.
Yamaan birin yi so layirini.

Dinan matinxin fena Yuda yi
Taruxune Firinden34.3-5 _
4 Mangan yi saraxarali kuntigin Xiliki yamari,

e nun saraxaraliin bonne nun saraxaraliin nax-
anye yi deen kantanma, a e xa seene birin namini

Alatala Batu Banxini naxanye rafalaxi Baali nun
Asera nun sarene birin batu seene ra. Yosiya
yi sa e gan Yerusalen fari ma Xeene ma Kediron

lanbanni, a siga e xuben na Beteli yi. > Yosiya yi
kiden ki muxune kedi, Yuda mangan yi naxanye
doxi alogo e xa wusulanna gan kidene yi geyane

fari Yuda taane nun Yerusalen rabilinni. Kiden
ki muxuni itoe yi wusulanna gan Baali nun so-

gen nun kiken xa e nun sare kurune nun sarene
birin xa. ¢ Yosiya yi Asera kide ghindonna ramini
Alatala Batu Banxini, a yi a xali Yerusalen fari ma
Kediron lanbanni, a sa a gan menni, a yi a findi
Xuben na, a sa a xuben woli yamanan muxune
gaburune fari. 7A mon yi kiden ki xeme yalundene
banxine kala Alatala Batu Banxini, paxanle yi
domane degema denaxan yi Asera batu seen na.
8Yosiya yi Yuda taane saraxaraline birin maxili, a
yi taan kidene raxosi, saraxaraline yi wusulanna
ganma denaxanye yi, keli Geba ma han Beriseba,
a yl taan kidene kala taan so deene ra, a gheng-
benna, denaxan yi taan kuntigin Yosuwe a deen na

taan so deen komenna ma. 9 Taan kiden ki muxune
mi yi sigama Alatala Batu Banxini Yerusalen yi,

koni e yi buru tetaren donma alo saraxaraline.
10 Mangan yi Tofeti raxosi Ben-Hinon lanbanni,
alogo muxu yo nama fa a dii Xxemen hanma a dii
temen gan Moloko suxuren binya feen na. 11 Yuda
mangan soon naxanye findi sogen batu seene ra,
Yosiya yine ba Alatala Batu Banxini so deen dexon.
E yi sansanna nde nan kui kuntigin Natan-Meleki
a banxin dexon. Na xanbi ra, Yosiya yi wontorone
gan e yi sogen batun naxanye ra. 12 Yuda man-
gane bata yi kiden ti Axasi a kore banxin xuntagi.
Yosiya yi ne birin kala e nun Manase kiden nax-
anye ti Alatala Batu Banxini sansan firinne kui. A
yi ne ba menni, a yi e kala, a yi e dungi dungine

woli Kediron lanbanni. 13 Isirayila mangan Sule-
mani taan kiden naxanye ti Yerusalen sogeteden
binni Maraxori Geyaan yiifanna ma, mangan yi
ne raxori. Sulemani yi ne tixi Asitarate nan xa
Sidon kaane ala e nun Kemosi, Moyaba kaane ala
e nun Moloko, Amonine ala. 14 Yosiya yi Asera kide
ghindonne nun kide gemene kala, e yi denaxan yi
a menna rafe muxu xonne ra.
Dinan matinxin fena Isirayila yi

15Saraxa ganden nun taan kiden naxan yi Beteli
yi, a yi ne fan nabira. Nebati a dii Xemen Yer-
obowan naxan Isirayila kaane ti yulubin ma, na
nan na kiden nafala. Yosiya yi kiden gan han a
findi xuben na. A mon yi Asera kide ghindonna
fan gan.

16 Nayi, Yosiya yi a yee rakonin, a yi gaburune
to geyaan ma menni, a yi walikene rasiga muxu
xonne tongodeni gaburune ra, a sa e gan saraxa
ganden fari alogo a xa men naxosi, fata Alatalaa
falane ra sayiban naxanye fala lan feni itoe ma.*
17 Manga Yosiya yi a fala, a naxa, “N geme gbeen
mundun toma ito ra?” Taan muxune yi a yabi, e
naxa, “Sayiban gaburun na a ra, naxan keli Yuda
yi, naxan falane ti Beteli saraxa ganden xili ma, i
feen naxanye ligaxi iki.” 18 A yi a fala e xa, a naxa,
“€ alumenni, muxu yo nama a yiin din na sayiban
xonne ra!” Nayi, e yi a Xonne ramara menni e nun

nabi bonna xonne naxan keli Samari taani.
Taruxune Firinden 34.6-7 ) o
19 Yosiya mon yi taan kide banxine birin kala

naxanye yi Samari taane yi, Isirayila mangane

* 23:16: Na sayibana fe mon sebexi Mangane Singen 13.2 kui.

naxanye ti, e yi Ala raxolo. Yosiya yi a liga alo a
liga Beteli yi kii naxan yi. 20 Yosiya yi taan kiden ki
muxune birin koe raxaba e saraxa gandene fari, a
yi muxu Xonne gan ne fari. Na xanbi ra, a yi Xete
Yerusalen yi.

Halagi Tiin Dangu Loxon Sanla
Taruxune Firinden 35.1,18-19
21 Mangan yi yamarini ito fi yamaan birin ma,

a naxa, “€ Halagi Tiin Dangu Loxon Sanlaf raba
Alatala binya feen na, ¢ Ala, alo a sebexi layiri
kedin kui kii naxanyi.” 22Halagi Tiin Dangu Loxon
Sanli ito sifan munma yi liga singen, keli kitisane
waxatin ma Isirayila yi e nun Isirayila mangane
nun Yuda mangane loxone birin yi. 23 Manga
Yosiya nee fu nun solomasexe nan yi a ra a Ha-
lagi Tiin Dangu Loxon Sanli ito rabe Yerusalen yi
Alatala xa.

Yosiyaa mangayaan napnanna fe

Taruxune Firinden 35.20-36.1
24 Naxanye yi ninanne maxodinma e nun nax-

anye yi falan tima barinne ra, Yosiya yi ne birin
faxa. A yi ke suxure nun suxure sawurane kala,
e nun fe xosixin naxanye birin yi Yerusalen nun
Yuda yamanani. A na liga nen alogo a xa sariyan
nakamali naxanye kedin kui saraxaraliin Xiliki
naxan to Alatala Batu Banxini. 25 Yosiya poxXon
munma yi lu na singen mangane ye, a bira nen

T 23:21: Halagi Tiin Dangu Loxon Sanla: Musaa waxatini, Ala
fitina feen nafa nen Firawona yamaan ma, malekan yi fa e dii
singene birin faxa koe kedenna ra. Koni, Isirayila kaane yi saraxa
wunla xuya e banxine de wudine ma, saya malekan yi dangu e xun
ma. Na feen sanla ni ito ra. A mato Xoroyaan 12.1-13 kui.

Alatala foxo ra a bonen birin na, a niin birin yi, e
nun a senben birin yi, fata Musaa sariyan birin na.
A tan dangu xanbini, a maligan mi lu na mume!

26 Koni, Alatala mi xete a Xolo gheen foxo ra Yuda

xili ma Manase a fe ra naxan a Alatala raxolo.
27 Alatala yi a fala, a naxa, “N Yuda bama nen n

yetagi alo n na Isirayila ba n yetagi kii naxan yi. N
Yerusalen wolima ayi nen n taan naxan sugandi, e
nun banxina n na a fala banxin naxan ma, n naxa,
‘N xinla luma be nin.” ” 28 Yosiya kewali donxene,
a naxanye birin liga, ne sebexi Yuda mangane
taruxu kedine kui.

29 A waxatini, Neko, Misiran mangan yi siga
Asiriya Mangan xili ma Efirati baan binni. Manga
Yosiya yi siga a ralandeni. Misiran mangan Neko
to a to tun, a yi a faxa Megido taani. 30 Yosiyaa
walikene yi a binbin xali wontoron kui, e yi keli
Megido taani siga Yerusalen yi, e sa a maluxun
a gaburun na. Yamanan muxune yi a dil Xemen
Yehowaxasi tongo, e turen sa a xunni, e yi a findi
mangan na a fafe noxoni.

Yehowaxasi, Yuda Mangana
Taruxune Firinden 36.2-4
31 Yehowaxasi findi mangan na a npee moxXonen
nun saxanden nan ma, a yi kike saxan ti man-
gayani Yerusalen yi. A nga yixili Xamutali, Yeremi
a dii temena, Libina kaana. 32 Naxan naxu Alatala
yee ra yi, a yi na liga alo a benbane a liga kii
naxan yi. 33 Misiran Mangan Neko yi yolonxonna
sa a ma Ribila taani, Xamata yamanani, alogo a
nama fa mangayaan liga Yerusalen yi mume, a
yi mudu gbeti fixen kilo wuli saxan keme naanin

nun xemaan kilo tonge saxan nun naanin sa ya-
manan fari. 3¢ Misiran mangan Neko yi Yosiyaa dii
xemena Eliyakimi doxo mangan na a fafe poxoni, a
yi a Xinla masara a Yehoyakimi. A yi Yehowaxasi
suxu, a siga a ra Misiran yi, a sa faxa denaxan yi.
35 Yehoyakimi yi gbetin nun xemaan so Misiran
mangan yii, koni a yi mudu gbetin maxili ya-
manan na, fata Misiran mangana yamarin na, ya-
manan yamaan birin lan a xa gbetin nun xemaan
naxan ba a na fala, a lan a xa naxan so Misiran
mangan Neko yil.

Yehoyakimi, Yuda Mangana
Taruxune Firinden 36.5-8
36 Yehoyakimi findi mangan na a nee moxXonen

nun suulunden nan ma, a yi nee fu nun keden
ti mangayani Yerusalen yi. A nga yi xili Sebuda,
Pedayaa dii temena, keli Ruma taani. 37 Naxan
naxu Alatala yee ra yi, a yi na liga alo a benbane
a liga kii naxan yi.

24

1 Babilon Mangan Nebukadanesari so yengeni
Yehoyakimi waxatin nin.  Yehoyakimi yi lu
Nebukadanesari a noon bun nee saxan, koni a
mon murute nen Nebukadanesari xili ma. 2 Nayi,
Alatala yi Babilon kaane ganla rasiga a xili ma, e
nun Arami kaane nun Moyaba kaane nun Amo-
nine ganle, a yi ne birin nasiga Yuda xili ma
a kaladeni, fata Alatalaa falan na a naxan ti a
walikene xon, nabine. 3 Na fata Alatalaa yamarin
nan tun na, naxan yi waxi Yuda ba feni a ystagi
Manase a yulubine fe ra. 4 Manase bata yi sontare

wuyaxi faxa, a yi Yerusalen rafe a fe naxine ra.

Alatala mi wa a mafelu feni mume! o
> Yehoyakimi kewali donxene, a naxanye birin

liga, ne sebexi Yuda mangane taruxu kedine kui.
6 Yehoyakimi yi faxa. A dii xemen Yoyakin yi ti a
noXoni mangayani. 7 Misiran mangan mi fa mini
a yamanani, bayo Babilon mangan bata yi a boxon
birin tongo keli Misiran baani han sa doxo Efirati
baan na.

Yoyakin, Yuda Mangana

Taruxune Firinden 36.9-10 _
8 Yoyakin findi mangan na a nee fu nun firinden

nan ma, a kike saxan ti mangayani Yerusalen yi.
A nga yi xili Nexusuta, Yerusalen kaana Elanatan
ma dii temena. 9 Naxan paxu Alatala yee ra vyi,
a yl na liga alo a benbane a liga kii naxan yi.
10 Na waxatini, Babilon mangan Nebukadanesari
a walikene yi siga Yerusalen xili ma, e yi taan
nabilin yengeni. 11 Babilon mangan Nebukadane-
sari yeteen yi fa taan yetagi, a walikene yi na
yenge. 12 Nayi, Yuda mangan Yoyakin yi siga, a
sa a yete dentege Babilon mangan xa, e nun a nga
nun a walikene nun a mangane nun a kuntig-
ine. Yoyakin a mangayaan nee solomasexedeni,
Babilon mangan yi a suxu. 13 Nebukadanesari
yi nafunla birin ba Alatala Batu Banxini e nun
manga banxin nafunle, Isirayila mangan Sule-
mani Xxema goronna naxanye birin nafala Alatala
banxini, a ne kala, alo Alatala a falaxi kii naxan
yi. 14 Nebukadanesari yi Yerusalen kaane birin
xali suxuni, kuntigine nun sofane, e birin malanx-
ina muxu wuli fu sa yiirawanle nun xabune
birin fari. A yiigelitone nan tun lu yamanani.

15 Nebukadanesari yi Yoyakin xali Babilon yi, a
yi mangana nga suxu Yerusalen yi siga Babilon yi
e nun mangana naxanle nun a kuntigine nun a
yamanan muxu gheene. 16 Babilon mangan mon
yi sofa kendene birin xali konyiyani Babilon i,
muxu wuli solofere e nun yiirawanle nun xabune,
muxu wuli keden. 17 Babilon mangan yi Yoyakin
soXo Matani findi mangan na a noxXoni, a naxan xili
masara a Sedeki.

Sedeki, Yuda Mangana

Yeremi 52.1-3 nun Taruxune Firinden 36.11-12
18 Sedeki findi mangan na a nee MoXonen nun

kedenden nan ma, a yi nee fu nun keden ti man-
gayani Yerusalen yi. A nga yi xili nen Xamutali,
Yeremi a dii temena, Libina kaana. 19 Naxan naxu
Alatala yee ra yi, a yi na liga alo Yehoyakimi a liga
kii naxan yi. 20 Na liga Alatala xolon nan ma fe ra
Yerusalen nun Yuda xili ma, a yi waxi naxanye ba
feni a yctagi.
Sedeki fan yi murute Babilon mangan xili ma.

Yeremi 39.1-7 nun 52.4-11 .
1 Sedeki a mangayaan nee solomanaaninden

kike fuden xi fude loxoni, Babilon mangan
Nebukadanesari nun a ganla birin yi fa Yerusalen
xili ma, a yi daaxadeni ton a yetagi, e yi yire
makantanxine ti a rabilinna birin yi. 2E lu taan
yenge han Manga Sedeki a mangayaan nee fu
nun kedendena. 3 Na neen kike naaninden xi
solomanaaninde loxoni, kamen yi gbo ayi taani,
donse mi yi fa yamanan muxune yii. 4 Nayi,
Babilon ganla yi taan yinna yirena nde rabira.

Koeen na, hali Babilon kaane to yi taan nabilinxi,
Yuda sofane birin yi e gi, e dangu taa makantan
yin firinne longonna ra, e sa mini taan so deen
na mangana nakoon dexon. Sofane yi e gi, e nun
mangan yi siga Araba tonbonna lantaan mabinni.
5 Koni, Babilon sofa ganla yi mangan sagatan, e sa
a li Yeriko meremerene yi, a ganla birin yi xuya ayi,
e yi e masiga a ra. 6 E yi mangan suxu, e siga a ra
Babilon mangan fema Ribila taani, e yi sa a makiti
menni. 7 E Sedeki a diine koe raxaba a yetagi, e
mon yi Sedeki yeene soXonne ayi, e yi a xidi sula
yolonxonna ra, e siga a ra Babilon yi.

Yerusalen kala fena

Yeremi 39.8-10 nun 52.12-27 e nun Taruxune
Firinden 36.17-21

8 Kike suulunden xi soloferede loxoni, Babilon
mangan Nebukadanesaria mangayaan nee fu nun
solomanaaninden ma, mangan kantan muxune
xunna Nebusaradan, Babilon mangana kuntigina
nde yi so Yerusalen yi. 9 A yi teen so Alatala Batu
Banxin na e nun mangana banxin nun Yerusalen
banxine birin. A yi banxi kendene birin gan.
10 Babilon sofa ganla naxan birin yi mangan kan-
tan muxune xunna foxo ra, ne yi Yerusalen yinne
kala. 11 Muxu donxen naxanye yi luxi taani, man-
gan kantan muxune xunna Nebusaradan yi ne
xali konyiyani, naxanye bata yi e yste sa Babilon
mangan sagoni e nun yama donxena. 12Koni man-
gan kantan muxune xunna yi yiigelitona ndee lu
yamanani alo manpa bili siine nun Xee biine.

13 Sula senbetenna naxanye yi Alatala Batu
Banxini, Babilon kaane yi ne kala, e nun ige max-

aliwontorone nunige ramara se sula daxi gheena,
eyisiganasulannaBabilonyi. 14Eyitundene nun
tee ko seene nun lenpu ratu seene nun se sa lefane
birin tongo e nun wali se sula daxin naxanye
birin yi rawalima Ala Batu Banxini. 15 Mangan
kantan muxune xunna mon yi wusulan gan seene
nun wuli Xuya goronne tongo, Xema daxine nun
gheti fixe daxine birin. 16 Senbeten firinna nun
ige ramara se gheen nun ige maxali wontorone
Sulemani naxanye rafala Alatala Batu Banxin xa,
ne birin sula daxin nan yi a ra naxanye binyen
xasabin mi yi noe yate. 17 Senbeten kedenna yi
mate nongonna ye fu nun solomasexe, konden
yi a Xunna, naxan yi mate nongonna ye saxan,
a konden yi rayabuxi sula yolonxon yalane nun
girenada wudi bogi sawura sula daxine nan na.
Senbeten firinden fan yi na kii nin e nun a rayabu
kiina.

18 Mangan kantan muxune xunna yi saraxarali
kuntigin Seraya suxu, e nun saraxarali firinden

Sofoni nun deen kantan muxu saxanne. 19 A
yi sofa kuntigina nde suxu e nun Xeme suulun

mangana muxune ye naxanye yi taani, e nun sofa
kuntigina sebeli tiina, naxan yi sofa nenene xinle
sebema, e nun Yuda kaane muxu tonge senninna
naxanye yi taani. 20 Mangan kantan muxune
xunna Nebusaradan yi e tongo, a siga e ra Babilon
mangan fema Ribila taani. 21 Babilon Mangan
yi yamarin fi, e yi e faxa Ribila taani Xamata
yamanani. Yuda kaane siga konyiyani na kii nin,
e makuya e yamanan na.

Gedali, Yuda yamana kanna
Yeremi40.7-41.18

22 Babilon mangan Nebukadanesari yi Yuda ya-
manan muxu donxene sa Gedali a yamarin bun
ma, Axikan ma dii Xemena, Safan mamandenna.
23 Sofa kuntigine nun e sofane birin to na me, a
Babilon mangan bata Gedali findi yamana kanna
ra, e yi siga Gedali fema Misipa taani, Netaniyaa
dii xemen Yisimayeli nun Kareyaa dii Xxemen Yox-
anan nun Tanxumeti a dii Xemen Seraya Netofa
kaan nun Maka kaana dii xemen Yaasaniya, e nun
e ganle. 24 Gedali yi a kolo e nun e ganle xa, a naxa,
“€ nama gaxu sese ra Babilon kaane kuntigine fe
ra, ¢ lu yamanani, ¢ wali Babilon mangan xa, ¢
herin sotoma nen.” 25 Koni, neen kike soloferedeni,
Netaniyaa dii Xemen Yisimayeli, Elisama maman-
denna, mangan xabilan muxuna nde, na yi fa,
muxu fu biraxi a foxo ra, e yi Gedali faxa, e nun
Yuda kaane nun Babilon kaan naxanye yi a fema
Misipa taani. 26 Nayi, yamanan muxune birin,
yiigelitone nun nafulu kanne, e nun sofa kuntigine
yi Kkeli, e siga Misiran yi, bayo e yi gaxuxi Babilon
kaane yee ra.

Yoyakin mini feen kasoon na
Yeremi 52.31-34
27Yuda mangan Yoyakin suxun nee tonge saxan
e nun soloferedeni, Babilon mangana Ewili-
Merodaki a mangayaan nee foloni, a yi hinan
Yuda mangan Yoyakin na, a yi a ramini kasoon
na, na neen kike fu nun firinden xi moxonen nun
soloferede loxoni. 28 A yifala fanin ti a xa. Mangan
bonna naxanye yi a fema Babilon yi, a yi a tiden

mate ne birin xa. 29 A yi akasorasa dugine masara,
Yoyakin yi a dege mangana tabanlara a siimayaan
birin yi. 30 A makoon yi seen naxanye ma loxo yo
loxo, mangan yi lu ne soe a yii a siimayaan birin
yi.

